
Rhagair

Mae defnyddwyr yn ganolog i lwyddiant economi’'r DU. Mae’r dirywiad wedi effeithio ar bob defnyddiwr
ac wedi rhoi straen digynsail ar gyllideb nifer o deuluoedd. Rydym eisoes yn darparu cymorth wedr’i
dargedu i amddiffyn pobl rhag syrthio i ddyled ac i gefnogi’'r rhai sydd mewn trafferthion. Mae angen i
ni wneud mwy, nid yn unig ar gyfer gweddill cyfnod y dirywiad, ond hefyd i baratoi ar gyfer y dyfodol.
Gyda phapur gwasanaethau ariannol arfaethedig y Trysorlys, mae’r Papur Gwyn hwn yn cyflwyno dull
gweithredu newydd ar gyfer cyllid personol.

Yn ein hadroddiad ar Brydain Ddigidol tynnwyd sylw at y chwyldro digidol sy’n trawsnewid y byd lle
mae defnyddwyr yn byw. Dros y ddeng mlynedd ddiwethaf, gwelwyd newid aruthrol yn y ffordd y mae
pobl yn prynu nwyddau a gwasanaethau. Mae nifer o ddefnyddwyr wedi croesawu’r buddiannau a’r
hyblygrwydd o siopa ar y rhyngrwyd, llwytho cerddoriaeth a fideo i lawr, a chwilio am brisiau da a
gwybodaeth. Pan fo defnyddwyr yn gwybod eu bod yn cael bargen deg, ac yn hyderus y gellir cywiro
pethau pan fo trafodion yn mynd 0’i le, mae’n beth da i fusnes, yn dda i’'r economi ac yn dda iddynt
hwy. Mae angen i ni sicrhau bod ein fframwaith defnyddwyr yn hyblyg ac yn addas i ddelio nid yn unig
gyda marchnadoedd cyfredol, ond hefyd rai’r 10 mlynedd nesaf.

Mae “Cynnig Gwell i Ddefnyddwyr” yn ymateb i'r her ddeuol hon, gan ddarparu help go iawn heddiw i'r rhai
mewn trafferthion ariannol, ac adeiladu polisi defnyddwyr a fydd yn gweithio am flynyddoedd i ddod.

Mae’r cymorth yr ydym yn ei ddarparu i ddefnyddwyr heddiw yn anelu at gadw pobl yn eu cartrefi, cynnig
cyngor i'r rhai mewn dyled, delio gydag arferion busnes llym a helpu pobl i ymdopi & biliau hanfodol. Wrth
edrych ymhellach ymlaen, rydym yn gosod dull gweithredu newydd ar gyfer credyd defnyddwyr sy’n dysgu
gwersi gan ddigwyddiadau diweddar, ac sy’'n ceisio helpu defnyddwyr i wneud gwell penderfyniadau
benthyg.

Bydd ein polisi defnyddwyr yn weithredol wrth nodi a delio gyda marchnadoedd defnyddwyr newydd;
yn rhesymol yn ei agwedd at reoliadau busnes ac yn canolbwyntio adnoddau ar gael gwared o’r
lleiafrif o fusnesau twyllodrus.

Bydd yr argymhellion a’r gweithredoedd yn y Papur Gwyn hwn yn ffurfio sail polisi defnyddwyr sy’n
ymateb i newid ac yn cynorthwyo pob defnyddiwr i wneud dewisiadau doeth a chyfrifol.

Y Gwir Anrhydeddus Arglwydd Kevin Brennan AS
Mandelson




Crynodeb Gweithredol

Mae’r Papur Gwyn hwn yn gosod dull gweithredu newydd, strategol y
Llywodraeth at farchnadoedd ariannol a marchnadoedd defnyddwyr eraill. Mae’r
argymbhellion yn egluro sut byddwn yn ymestyn yr agwedd hon at y prif
sialensiau y mae’r argyfwng ariannol byd-eang a’r dirywiad economaidd wedi ei
achosi ar gyfer defnyddwyr. Rydym hefyd yn egluro sut y byddwn yn ailffurfio
rheoliadau defnyddwyr i adlewyrchu’r ffyrdd newydd yr ydym yn siopa, fel bod
ein cyfundrefn yn parhau i fod yn un o’r goreuon yn y byd.

Mae’r Papur Gwyn hwn yn canolbwyntio ar bedair thema allweddol:

Help go iawn nawr ar gyfer defnyddwyr sy’n agored i niwed
Dull gweithredu newydd tuag at gredyd defnyddwyr

Grymuso defnyddwyr trwy gyfrwng gwybodaeth a threfniadau gorfodi gwell

Moderneiddio cyfraith defnyddwyr



Cyflwyniad

Mae’r Papur Gwyn hwn yn ceisio wynebu dwy her: yn gyntaf, sut i helpu
defnyddwyr yn ystod y dirywiad, ac yn ail, sut i ymateb i’r ffordd y mae
marchnadoedd defnyddwyr yn newid yn sgil effeithiau globaleiddio, a’r defnydd
cynyddol o dechnoleg gan ddefnyddwyr a busnesau i brynu nwyddau a
gwasanaethau.



Mae’r argymhellion yn y papur hwn yn rhannol yn ymateb i ddirywiad economaidd sy’n wahanol i bob
un arall; arafwch byd-eang mewn twf, gyda chyfyngiad byd-eang ar y credyd sydd ar gael i
ddefnyddwyr a busnesau. Mae’r LIlywodraeth wedi gweithredu’n gyflym i adfer hyder, drwy sefydlogi'r
system bancio i amddiffyn arbedion, sicrhau llif credyd, toriadau TAW a newidiadau eraill. Ond mae
angen i ni wneud mwy dros ddefnyddwyr sydd mewn trafferthion, ac mae’r papur hwn yn amlinellu’r
cymorth yr ydym yn ei ddarparu ar gyfer pobl mewn trafferthion ariannol, a chefnogaeth tymor hirach
ar gyfer defnyddwyr wrth i Brydain godi o’r dirywiad.

Er bod nifer o bobl wedi teimlo effaith y dirywiad economaidd yn fwyaf o ran nwyddau ariannol, mae
ei effaith wedi treiddio i'r marchnadoedd defnyddwyr eraill. Wrth i deuluoedd dynhau eu gwregysau,
maent yn dod yn fwy ymwybodol o bob punt sy’n cael ei gwario. Awgryma tystiolaeth a gasglwyd gan
Llais Defnyddwyr bod defnyddwyr yn ystyried yr hyn a fu’'n gyfleoedd, bellach fel risg, er enghraifft
eitemau mawr fel ceir.* Mae nifer cynyddol o ddefnyddwyr yn chwilio am fargen drwy ddefnyddio’r
rhyngrwyd i ymchwilio ac/neu i brynu nwyddau.5

Ar gyfer defnyddwyr, bydd gwerth am arian, risg posib, enw da neu drwg am wasanaeth, a hyder yn y
dyfodol yn parhau i fod yn ffactorau allweddol mewn penderfyniadau pwrcasu. Mae natur gyfnewidiol
marchnadoedd defnyddwyr yn sgil globaleiddio, megis mwy o brynu traws ffiniol a mwy o ddefnydd
o’r rhyngrwyd, yn herio deddfwriaeth defnyddwyr Prydain i ymateb i ddulliau newydd a chyfnewidiol o
werthu.

Mae busnesau bellach yn wynebu ffiniau tynnach a marchnadoedd mwy cystadleuol, a all fod yn
ysgogiad i ddarparu mwy o ddewis a phrisiau is, gan arwain at fwy o dryloywder, mwy o elw ar gyfer y
rhai mwyaf effeithiol, a chyfle i adeiladu a datblygu teyrngarwch cwsmeriaid. Mae hefyd yn bwysig ar
bob adeg, ond yn arbennig yn ystod y cyfnod hwn, sy’n heriol yn economaidd, bod y Llywodraeth yn
ymrwymo at leihau’r pwysau — gan gynnwys rheoliadau — ar fusnesau.

Gall hinsawdd economaidd anodd, serch hynny, hefyd ddarparu ysgogiad i nifer fach o gwmniau
amharchus blygu’r rheolau, camarwain defnyddwyr ac ennill mantais annheg dros y mwyafrif llethol o
fusnesau sydd yn ymddwyn yn gyfreithlon a chystadleuol. Rydym yn cymryd camau lle mae hyn wedi
digwydd (drwy ymyrraeth gan reoleiddwyr) ac rydym yn benderfynol o sicrhau bod Prydain yn parhau
i fod yn wlad lle mae busnesau yn ffynnu mewn marchnadoedd teg a chystadleuol, a defnyddwyr yn
elwa ohonynt. Polisi hir dymor y Llywodraeth o hyd yw hyrwyddo marchnadoedd agored, cystadleuol
ac wedi’u rheoleiddio’n annibynnol mewn economi sy’n agored i'r byd.

Marchnadoedd cystadleuol sy’n darparu’r ffordd orau o sicrhau bod adnoddau’r economi yn cael eu
defnyddio i annog menter, effeithiolrwydd a dewis ar gyfer defnyddwyr. Er enghraifft, bydd technoleg
newydd yn gyrru galwad defnyddwyr, yn trawsnewid nwyddau cyfredol, a bydd newidiadau mewn
patrymau demograffig yn effeithio ar alwad defnyddwyr ar gyfer nwyddau a gwasanaethau newydd
gan y busnesau sy’'n eu darparu.® Yn ei dro, mae dewis doeth defnyddwyr yn helpu i hyrwyddo
marchnadoedd cystadleuol. Mae pedwar o bob pump o ddefnyddwyr, er enghraifft, yn trosglwyddo
hanesion am eu profiadau da neu ddrwg ymlaen i bobl eraill.”

4 Ymchwil heb ei gyhoeddi gan Llais Defnyddwyr. Drwy Garedigrwydd Llais Defnyddwyr, Mai 2009.

° The Insight Report — Adroddiad Experian Q1 2009

6 “Building Britain’s Future — New Industry, New Jobs” LIlywodraeth Ei Mawrhydi Ebrill 2009.
www.berr.gov.uk/files/file51023.pdf

! “Streetwise: real people, real issues” Llais Defnyddwyr, Mawrth 2009.
www.consumerfocus.org.uk/en/contents/cms/publications



Mae’r papur hwn yn egluro cynlluniau’r Llywodraeth i gynnal enw da'r DU fel un o’r fframweithiau
defnyddwyr gorau yn y byd. Mae hyder defnyddwyr yn hanfodol i redeg busnes yn esmwyth, ac mae’r
papur hwn yn gosod swyddogaeth y Llywodraeth wrth helpu defnyddwyr i ddelio gyda sialensiau
economi fodern, a'r ffordd y byddwn yn darparu eglurdeb a thryloywder ar gyfer busnesau a
defnyddwyr fel ei gilydd.

EGWYDDORION ALLWEDDOL EIN STRATEGAETH DEFNYDDWYR
Wrth ddatblygu’r strategaeth hon rydym wedi dilyn nifer o egwyddorion allweddol:
Diogelu — mae defnyddwyr yn cael eu hamddiffyn rhag arferion annheg

Cyfrifoldeb — mae defnyddwyr yn cael eu galluogi i arfer mwy o gyfrifoldeb personol ac yn
cael eu cynorthwyo i wneud hynny drwy fwy o dryloywder a darpariaeth gwybodaeth

Gorfodaeth — nid yw busnesau sy’n ymddwyn yn deg dan anfantais yn sgil yr ychydig sy’n
ceisio torri’r gyfraith. Bydd torcyfraith yn cael ei nodi'n gyflym, a bydd grym llawn yr
orfodaeth yn cael ei dargedu at y rhai sy’n torri’r gyfraith yn hytrach na’r mwyafrif sydd yn
cydymffurfio’n gyffredinol

Newid — nodir marchnadoedd defnyddwyr newydd, ac rydym yn sicrhau bod gan
ddefnyddwyr wybodaeth amdanynt a bod modd i swyddogion ddelio gyda hwy

Rhesymoldeb — bydd ein gweithredoedd yn atebol, cyson a thryloyw, wedi’'u targedu ar
ardaloedd lle mae tor-rheolau sylweddol neu ddryswch yn digwydd. Mae’r Llywodraeth yn
parhau i ymrwymo at astudiaeth ofalus o argymhellion am reoliadau newydd sy’n effeithio
ar fusnesau. Lle bo’n berthnasol, byddwn yn ymgynghori'n llawn gyda busnesau a grwpiau
defnyddwyr.

Cystadleuaeth — mae defnyddwyr yn elwa o farchnadoedd agored a chystadleuol, felly
bydd pwysau am ddiffynnaeth ac arferion a strwythurau gwrth gystadleuol yn parhau i gael
eu gwrthsefyll




Pennod 1

Help Go lawn ar gyfer
Defnyddwyr sy’n Agored i
Niwed

1.1 Trosolwg

Mae’r bennod hon yn gosod yr hyn y mae’r Llywodraeth yn ei wneud i gefnogi’r
rhai sydd yn canfod eu hunain mewn trafferthion ariannol yn ystod y dirwasgiad.
Ein blaenoriaethau yw:

Cadw pobl yn eu cartrefi
Helpu pobl sy’n wynebu trafferthion gyda dyledion
Delio ag arfer busnes gwael

Help i ddefnyddwyr sy’n agored i niwed ymdopi gyda biliau hanfodol



Er mwyn cyflawni hyn rydym yn darparu:
o Cymorth i gefnogi perchnogion tai a thenantiaid tai cymdeithasol ag 6l
ddyledion, a gwell amddiffyniad cyfreithiol i ddeiliaid morgais a thenantiaid

e "Seibiant” ar gyfer defnyddwyr wedi’u llethu gan 6l ddyledion ar eu biliau
gwasanaethau a dyledion eraill diwarant

e Canllaw dyledwyr newydd i gynorthwyo’r rhai sydd & phroblemau dyled i ddeall
eu hopsiynau

e Canllaw hunan gymorth newydd ar ddyled i gefnogi dyledwyr sydd am drafod
argymhellion ad-dalu gyda’u credydwyr

e Gwasanaeth Money Guidance yng ngogledd orllewin a gogledd ddwyrain
Lloegr er mwyn cynorthwyo pobl i wneud gwell penderfyniadau ariannol ac
0sgoi problemau dyled

e Llinell gymorth GIC newydd er mwyn cynnig cefnogaeth gofal iechyd i'r rhai sy’'n
dioddef straen a phryder yn sgil y dirwasgiad

e Gwell canllawiau ar gyfer gweithwyr iechyd a gofal cymdeithasol i gefnogi pobl
a phroblemau iechyd meddwl sydd wedi'u llethu gan ddyled

o Adolygiadau effeithiolrwydd cyflenwyr ynni a dwr wrth amddiffyn cwsmeriaid
bregus rhag colli eu cyflenwad a chynorthwyo cwsmeriaid gyda phroblemau
dyled

e Gweithredu’n gyflym yn erbyn cynlluniau dileu dyled twyllodrus ac yn erbyn
cwmniau sy’n manteisio ar y rhai bregus mewn dyled

e Mesurau i sicrhau arferion adfer dyled mwy cyfrifol gan gasglwyr dyledion
beiliaid

e Rhaglenni i ostwng biliau ynni cartrefi.

Dros y ddeng mlynedd ddiwethaf gwelwyd twf sylweddol mewn lefelau o ddyled cartrefi, gwarantedig
a diwarant. Mae pobl hefyd yn cario lefelau uwch o ddyledion o’i gymharu gyda’u hincwm. Wrth ochr
lefelau cynyddol dyled cyffredinol, mae’r defnydd o gredyd wedi cynyddu, gyda mwy o bobl yn cael
mynediad at adnoddau credyd a mwy o fenthycwyr yn defnyddio sawl cyfleuster credyd. Dengys data
arolwg bod y nifer o bobl & phedwar neu fwy o ymrwymiadau credyd wedi dyblu o 7% yn 20028 i 14%
o0 ymatebwyr erbyn 2008.°

Mae tystiolaeth bod defnyddwyr yn dechrau gostwng eu tueddiad at ddyled - syrthiodd y raddfa
ddyled i incwm bron i 10 y cant yn ystod 2008. Gyda chyfraddau llog ar lefel hanesyddol o isel, mae
costau gwasanaethu dyled hefyd yn isel. Serch hynny mae nifer sylweddol o bobl mewn trafferthion

8 Kempson E, Canolfan Ymchwil Cyllid Personol (2002) ‘Over-indebtedness in Britain’

o Arolwg Olrhain Dyledion YouGov, Hydref 2008



ariannol. Tyfodd ansolfedd personol tua 5% yn ystod 2008 i ychydig dan 130,000, gyda chwarter
cyntaf 2009 yn dangos cynnydd pellach chwarter ar chwarter o 5%.

Mae’r Llywodraeth wedi cymryd camau brys ar lefel macroeconomaidd i gefnogi defnyddwyr a
busnesau yn ystod y dirwasgiad, gan sefydlogi’r system bancio i amddiffyn arbedion a chynyddu’r llif
credyd, a thorri graddfa TAW er mwyn gostwng cost gwariant defnyddwyr. Rydym hefyd wedi sefydlu
rhaglen o gymorth gwirioneddol i ddefnyddwyr agored i niwed.

1.2 CADW POBL YN EU CARTREFI

Un o’r peryglon mwyaf i bobl mewn trafferthion gyda’u dyledion yw colli cartref y teulu. Mae nifer fawr
o bobl yn cael trafferth talu eu morgais o ganlyniad i’r dirwasgiad. Roedd 220,000 o bobl ag I ddyled
3-mis ar eu morgeisi ar ddiwedd 2008, cynnydd blwyddyn ar flwyddyn o 72%."°. Prif flaenoriaeth y
Llywodraeth felly oedd darparu cymorth gwirioneddol a gwell amddiffyniad cyfreithiol ar gyfer
perchnogion tai mewn trafferthion ariannol, a hefyd ar gyfer tenantiaid lle bo eiddo eu landlordiaid yn
cael ei adfeddiannu.

1.2.1 Help ar gyfer perchnogion tai sy’n cael trafferthion gydag 61 daliadau morgais

Cyflwynodd y Llywodraeth reoliadau morgeisi'r Awdurdod Gwasanaethau Ariannol (FSA) yn 2004.
Mae trefn yr FSA yn darparu amddiffyniad pwysig ar gyfer benthycwyr. Mae’n gofyn i ddarparwyr
benthyciad drin eu cwsmeriaid yn deg, a thrin adfeddiannu fel cam olaf.

Cefnogir rheoliadau’r FSA bellach gan y protocol cyn gweithredu newydd ar gyfer morgeisi a
gyflwynwyd ym mis Tachwedd 2008. Mae’'n gosod canllawiau clir ar y camau mae barnwyr yn disgwyl
i ddarparwyr benthyciad eu cymryd cyn cyflwyno hawliad yn y llysoedd. Bydd hyn yn cynorthwyo i
sicrhau bod darparwyr benthyciad wedi ceisio trafod a chytuno ar opsiynau eraill gyda’r benthycwr.

Rydym hefyd wedi cyflwyno mesurau allweddol pellach i ddarparu cymorth gwirioneddol i
berchnogion tai mewn trafferthion ariannol:

e Rydym wedi gwella Cefnogaeth Llog Morgais er mwyn cynorthwyo cartrefi di-waith gyda
thaliadau llog ar gyfalaf cymwys hyd at £200,000 (dwywaith cymaint ag o'r blaen), ac
rydym wedi byrhau'r cyfnod aros fel y gall cartrefi bellach dderbyn cymorth 13 wythnos ar
Ol hawlio budd-daliadau Canolfan Byd Gwaith yn hytrach na’r 39 wythnos flaenorol, ac nid
oes cyfnod aros ar gyfer pensiynwyr

e Rydym wedi cychwyn Cynllun Achub Morgeisi gwerth £285 miliwn ar gyfer rhai o'r
cartrefi mwyaf bregus, lle mae awdurdodau lleol yn camu i mewn er mwyn helpu pobl i
aros yn eu cartrefi

o Rydym wedi lansio Cefnogaeth Morgais i Berchnogion Tai a fydd yn galluogi cartrefi
sy’n dioddef colled incwm sylweddol i ohirio cyfran o’r llog dyledus ar eu morgais am hyd at
ddwy flynedd, gan ostwng eu taliadau misol dros dro i lefel haws i'w reoli.

Mae Llywodraeth Cynulliad Cymru wedi cyflwyno Cynllun Achub Morgeisi gwerth £9.5 miliwn i
gynorthwyo gyda’r prif achosion brys, lle byddai adfeddiannu a’r digartrefedd o ganlyniad yn arwain at
bwysau ychwanegol ar restrau aros tai cymdeithasol.

10 Yn 6l y Cyngor Benthycwyr Morgeisi



Wrth ochr y mesurau hyn, mae’r Llywodraeth yn darparu:

e £2.5 miliwn ychwanegol ar gyfer gwasanaethau cyngor ar ddyled er mwyn cefnogi
darpariaeth y cynllun Cefnogaeth Morgais i Berchnogion Tai

e Desg cyngor llys cyffredinol i ddarparu cynrychiolaeth gyfreithiol am ddim i gartrefi sy’n
wynebu camau adfeddiannu

e Cyllid ychwanegol ar gyfer awdurdodau lleol i'w galluogi i gynnig benthyciadau bach neu
daliadau unigol i gartrefi er mwyn eu helpu i osgoi adfeddiant neu ddadfeddiant.

Bydd y mesurau hyn, wrth ochr cyfraddau llog isel, yn helpu i osgoi miloedd o adfeddiannau, a bydd
yn rhoi tawelwch meddwl i deuluoedd bod help gwirioneddol ar gael i'w cynorthwyo i gadw eu cartrefi.

1.2.2 Gwella amddiffyniad cyfreithiol ar gyfer deiliaid morgeisi

Ers Mai 2009, yn dilyn adolygiad ledled Whitehall o amddiffyniad cyfreithiol i berchnogion tai, mae’r
Llywodraeth wedi cychwyn cymryd cyfres o fesurau er mwyn sicrhau bod amddiffyniad cyfredol yn
gweithredu fel y dylai, ac i wella’r amddiffyniad lle bo angen:

¢ Rydym yn gwahodd y Cyngor Cyfiawnder Sifil i gynhyrchu datganiad terfynol ar y
grymoedd sydd ar gael i’r llys mewn achosion adfeddiannu a’r amgylchiadau lle gellid eu
defnyddio. Bydd hyn yn cynorthwyo defnyddwyr drwy egluro’r gyfraith bresennol.
Disgwyliwn y bydd ar gael yn yr hydref.

e Rydym yn gofyn i Gomisiwn y Gyfraith gynnal adolygiad o egwyddorion sylfaenol cyfraith
morgais cartrefi. Mae llawer o’r gyfraith gyfredol ar sail diwygiadau trawsgludo Fictoraidd a
deddfwriaeth defnyddwyr o’r 1970au. Byddai adolygiad manwl yn gyfle i ddiweddaru’r
gyfraith.

e Rydym yn gwerthuso effeithiau’r Protocol Cyn Gweithredu Morgais, a gyflwynwyd ddiwedd
2008. Bydd y gwerthusiad hwn yn asesu i ba raddau mae darparwyr benthyciad yn trin
camau yn y llys fel dewis olaf, ac fe fydd wedi’i gwblhau erbyn diwedd y flwyddyn

e Hefyd rydym yn bwriadu ymgynghori’n fuan ar argymhellion i addasu’r gyfraith er mwyn
sicrhau nad oes modd i ddarparwyr benthyciad werthu cartrefi lle mae’r perchnogion yn
byw ynddynt heb gymryd camau drwy’r llys.

1.2.3 Cymorth i denantiaid

Eleni cyflwynodd y Llywodraeth help gwirioneddol i denantiaid sydd ar ei hél gyda’u rhent, ac fe
gymerwyd camau i amddiffyn y rhai sydd mewn perygl o gael eu taflu o’u cartrefi gan fod eu
landlordiaid wedi methu talu taliadau morgais:

e Ar hyn o bryd rydym yn profi'r Cynllun Cyngor Cyn Gweithredu ar gyfer Tai er mwyn
cynorthwyo tenantiaid cartrefi cymdeithasol sydd ag 6l-ddyledion rhent. Gwahoddir
tenantiaid i gyfarfod gyda darparwr cyngor lleol i edrych ar y rhesymau am y dyledion ac i
geisio cyrraedd cytundeb gyda’r landlord cymdeithasol ar gynllun ad-dalu cynaliadwy

e Rydym hefyd yn sicrhau, pan fo landlordiaid yn wynebu adfeddiant posib, bod tenantiaid
preifat yn derbyn rhybudd priodol am wrandawiad adfeddiant, beth bynnag yw



gweithredoedd y landlord. Addaswyd y Rheolau Gweithdrefnau Sifil o’r 6 Ebrill 2009
ymlaen i sicrhau bod tenantiaid yn derbyn hyd at 7 wythnos o rybudd am ddyddiad unrhyw
wrandawiad adfeddiannu

e Byddwn yn cyflwyno deddfwriaeth newydd ar y cyfle nesaf er mwyn llenwi bwich mewn
amddiffyniad cyfreithiol ar gyfer tenantiaid preifat pan fo’u landlordiaid yn wynebu
adfeddiant. Bydd hyn yn sicrhau bod y tenantiaid hynny yn derbyn rhybudd digonol i adael
yr eiddo, os yw eu tenantiaeth wedi ei awdurdodi gan ddarparwr benthyciad y landlord neu
beidio.

Ffigwr 1: Blwch Ffeithiau

Help go iawn ar gyfer perchnogion tai a thenantiaid yn yr Alban

Mae gan yr Alban Gynllun Morgais i Rentu ar gyfer perchnogion tai sydd mewn perygl o
adfeddiant ers 2003. Ymysg y mesurau pellach i gefnogi perchnogion tai:

e Lansiwyd Cynllun Morgais i Rannu Ecwiti newydd a gwell Cynllun Morgais i
Rentu fis Mawrth 2009 gan Lywodraeth yr Alban gyda £35 miliwn dros ddwy
flynedd

e Cynorthwyodd ymgyrch hysbysebion teledu wedi’i ariannu gan Lywodraeth yr
Alban i godi ymwybyddiaeth yn yr Alban am y gefnogaeth sydd ar gael drwy’r
Llinell Ddyled Genedlaethol, ac fe gymerwyd camau i ehangu gwasanaethau
cynghori yn y llys, a chynyddu mynediad yn sylweddol at gymorth cyfreithiol yn
yr Alban

e Cyhoeddodd Llywodraeth yr Alban gynlluniau ar 9 Mehefin i gryfhau
amddiffyniad deddfwriaethol ar gyfer perchnogion tai yn yr Alban yn dilyn
adroddiad am adolygiad annibynnol o’r ddeddfwriaeth.

Mae Cronfa Swyddogaeth Ehangach Llywodraeth yr Alban yn cefnogi Landlordiaid
Cymdeithasol Cofrestredig i ymgymryd & phrosiectau yn eu cymunedau lleol, tu hwnt i'w
prif swyddogaeth fel landlordiaid, sy’n gwneud bywyd yn well i'r bobl sy’n byw yno. Mae
nifer o Landlordiaid Cymdeithasol Cofrestredig yn darparu cyngor ariannol a hawliau lles i
denantiaid, naill ai drwy gyflogi arbenigwyr eu hunain neu drwy brynu’r gwasanaeth gan
ddarparwyr lleol. Mae'r Gronfa Swyddogaeth Ehangach wedi cynorthwyo i ariannu
datblygiad canllaw arfer da i'r sector Landlordiaid Cymdeithasol Cofrestredig yn yr Alban.




1.3 HELPU POBL SY’'N WYNEBU TRAFFERTHION GYDA DYLEDION

Mae nifer cynyddol o bobl mewn trafferthion gyda’u dyledion, ac yn ei chael yn anodd ail gydio yn
rheolaeth eu cyllid. Awgryma arolygon diweddar fod y gyfran o’r boblogaeth sydd ar ei hol gyda’u
taliadau wedi codi 0 13% yng Ngorffennaf 2008 i 15% erbyn Chwefror eleni. Mae tua dwy ran o dair
o’r rhai sydd ag Ol ddyledion dros dri mis ar ei hol wrth dalu’u credydwyr, ac 16% o gartrefi yn ystyried

eu had-daliadau yn ‘faich trwm’."”

Yn aml mae angen amser ar bobl sydd mewn trafferthion ariannol i gynllunio ar gyfer setlo’u dyledion
heb gael eu herlid gan gredydwyr am daliad. Gallant hefyd elwa o gefnogaeth broffesiynol i asesu eu
sefyllfa ariannol a delio gyda’u credydwyr. Eto, mae’r cynnydd mewn galwad am gyngor ar ddyledion,
sydd a chysylltiad cryf gyda diweithdra yn ystod y dirywiad economaidd, wedi rhoi pwysau cynyddol
ar yr asiantaethau cynghori. Mae’n debygol y bydd pwysau pellach dros y misoedd nesaf.

Dyma pam mae’r Llywodraeth yn canolbwyntio ymdrechion i sicrhau bod:

e Credydwyr o bob math yn cynnig rhywfaint o ryddhad i gwsmeriaid sy’n canfod eu hunain
mewn trafferthion ariannol

e Cyngor a chefnogaeth annibynnol, rhad ac am ddim, ar gael i'r rhai sydd ei angen

¢ Y diwydiant a’r gymuned cynghori yn dilyn canllawiau arfer da wrth drin cleientiaid a
phroblemau dyled

e Yr atebion mwyaf priodol wedi'u gosod i gefnogi’r rhai sydd mewn gormod o ddyled

o Gwell amddiffyniad cyfreithiol ar gyfer eiddo dyledwyr.

1.3.1 “Seibiant” i helpu pobl i gynllunio eu had-daliadau dyledion

Bu’r Llywodraeth mewn trafodaethau gydag ystod o ddarparwyr benthyciad a chredydwyr eraill am y
rhyddhad y gallant ei gynnig i bobl sydd mewn trafferthion gyda’u had-daliadau er mwyn eu
cynorthwyo i ddatrys eu sefyllfa ariannol:

e Ym mis Rhagfyr 2008, cytunodd y cwmniau cardiau credyd i roi seibiant 30 diwrnod, heb
erlid am arian, ar gyfer pobl a ddaeth atynt drwy ymgynghorydd dyled di-elw. Ym mis
Mawrth, gosododd y Credit Services Association, sy’n cynrychioli casglwyr dyledion,
seibiant 30 diwrnod tebyg ar gyfer benthycwyr yn y Cod Arferion. Os yn cyrraedd atynt
drwy ymgynghorydd dyled di-elw, mae’r prif fanciau hefyd bellach yn cynnig cyfnod gras 30
diwrnod i ddefnyddwyr, pan na fyddant yn ceisio casglu dyledion ar fenthyciadau diwarant
a gorddrafft. Dylai hyn roi amser i bobl weithio gydag ymgynghorydd i gyrraedd at gynllun
ad-dalu credadwy a chynaliadwy i gymryd rheolaeth o’u cyllid.

e Mae gan gyflenwyr ynni a dwr drefniadau tebyg, gyda seibiant 30 diwrnod yn cael ei
gynnig i ddefnyddwyr mewn gormod o ddyled os ydynt wedi gofyn am gymorth asiantaeth
cynghori i reoli eu dyledion. Gall cyflenwyr ymestyn y cyfnod gras hwn lle na fyddant yn
torri cyflenwad y cwsmer. Bydd hyn yn cynorthwyo'’r defnyddwyr drwy leddfu’r pwysau
tymor byr, gan ganiatau iddynt ddatrys eu sefyllfa, a bydd yn cynorthwyo busnesau drwy

" Arolwg Olrhain Dyledion YouGov, Chwefror 2009



helpu i sicrhau taliadau rheolaidd yn hytrach na derbyniadau ansicr ac ysbeidiol.

1.3.2 Arfer da gan awdurdodau lleol i gynorthwyo’r rhai mewn dyled

Mae’r Llywodraeth am sicrhau bod defnyddwyr sydd mewn trafferthion ariannol yn cael eu trin yn
ystyriol gan bob un o’u credydwyr. Ystyrir treth cyngor yn haeddiannol fel blaenoriaeth, ac mae’n cael
blaenoriaeth dros ddyledion eraill wrth lunio cynllun ad-dalu pan nad oes modd i bobl dalu eu holl
ddyledion. Ond mae awdurdodau lleol yn cydnabod y bydd rhai pobl yn wynebu anawsterau
gwirioneddol wrth gyflawni eu rhwymedigaethau yn ystod y dirywiad. Mae budd-dal treth cyngor ar
gael i'r rhai ar incwm isel, ac rydym yn awyddus i bawb cymwys ei hawlio. Gall cynghorau gytuno ar
gynllun talu gydag unrhyw drethdalwyr i'w galluogi i glirio 6l ddyledion. Gallant hefyd wneud
trefniadau o’r fath yn hytrach na dilyn mesurau gorfodaeth ffurfiol, ac mae hyn yn digwydd yn aml.
Mae dwy fenter arall ar y gweill:

e Mae’r Gymdeithas Llywodraeth Leol a Chyngor ar Bopeth wedi cyd-ddatblygu arfer da
protocol casglu treth cyngor ar y camau y dylai awdurdodau lleol eu hystyried mewn
polisi gorfodi ac adfer dyled treth cyngor. Bydd y protocol, i'w lansio fis Gorffennaf, yn cael
ei ddefnyddio fel rhan o ymgysylitiad mwy ffurfiol a strwythuredig rhwng awdurdodau lleol
ac asiantaethau cynghori er mwyn darparu gwell cymorth i gwsmeriaid mewn trafferthion
gydag 6l ddyledion i'r cyngor.

e Rydym yn ystyried yr angen i gynhyrchu dogfen canllaw newydd fel datganiad ar arfer da
casglu ar gyfer cynghorau.12 Mae canllawiau tebyg eisoes wedi’'u dosbarthu gan y
Swyddfa Masnachu Teg ar leiafswm safonau disgwyliedig gan y rhai sy’n casglu dyledion,
o ran dyledion sy’n codi o gytundebau credyd defnyddwyr wedi’u rheoleiddio.

Yn yr Alban, mae gan gynghorau strategaeth ddyled gorfforaethol. Y nod yw sicrhau triniaeth
gorfforaethol gyson tuag at adfer 6l ddyledion treth cyngor, rhent tai cyngor, a thaliadau cyngor eraill
gan staff cyngor, mudiadau gwirfoddol dan nawdd y cyngor, a swyddogion siryf a benodwyd gan y
cyngor, ac mae’n galluogi cynghorau i gydbwyso’u cyfrifoldebau cymdeithasol gyda’r gofyniad i
gasglu dyledion oddi wrth y dinasyddion.

12 Yr Adran Cymunedau a Llywodraeth Leol, mewn trafodaeth gyda'r Gymdeithas Llywodraeth Leol, Sefydliad Siartredig

Cyllid Cyhoeddus a Chyfrifyddiaeth, Sefydliad Ardrethu a Phrisio Refeniw, Cyngor ar Bopeth a mudiadau eraill



Ffigwr 2: Astudiaeth Achos"

Help go iawn gydag 6l ddyledion cyngor yn Leeds

Cred Cyngor Dinas Leeds bod modd iddynt wella graddfeydd casgliadau ar gyfer treth
cyngor a dyledion cyngor eraill gan hefyd wella amodau ariannol y trigolion. Mae wedi
uno’r pum prif asiantaeth cynghori ar ddyledion, Undeb Credyd Dinas Leeds, darparwyr
tai'r Cyngor a thimau budd-daliadau a hawliau lles mewnol i gynorthwyo trigolion sy’n
dioddef anawsterau ariannol.

Mae Tim Dyled Corfforaethol y Cyngor yn cynorthwyo cwsmeriaid sy’n cael trafferth gyda
dyledion i'r cyngor ac eraill drwy sicrhau bod cwsmeriaid yn derbyn yr holl fudd-daliadau
priodol, a chyngor annibynnol ar ddyled, am ddim. Tra bod y broses hon yn digwydd,
mae’r tim yn helpu cwsmeriaid drwy gydlynu eu dyledion Cyngor, gohirio unrhyw

gynlluniau adfer pellach (gan gynnwys troi allan o’r ty) lle bo’n bosib, a thrafod trefniadau
dros dro i atal dyled bellach.

Un enghraifft o’r polisi hwn ar waith oedd menyw sengl ar gyflog isel, a’i hincwm misol yn
£780, gyda gwariant misol o £714. Roedd ganddi ddyledion o £23,000, gan gynnwys
£1,000 mewn 6l ddyledion rhent, 2 flynedd o 6l ddyledion Treth Cyngor, £600 mewn
dirwyon parcio a £7,000 ar ordaliad budd-dal tai.

Drwy weithio mewn partneriaeth gyda Chanolfan Gynghori Burley Lodge Centre,
llwyddodd y Tim Dyled Corfforaethol i osod trefniadau talu ar gyfer y blaenoriaethau,
dyledion rhent a Threth Cyngor, a threfnu taliad sylfaenol o ran ei gordaliad budd-dal tai.
Galwyd y ddyled parcio oddi wrth y beiliaid, a’i ddileu, yn sgil ei sefyllfa ariannol ddifrifol.

1.3.3 Cyngor ar gyfer y rhai sydd mewn trafferthion gyda phroblemau dyled

Mae’r Llywodraeth wedi buddsoddi arian sylweddol i gryfhau darpariaeth cyngor dyledion, gan
gynnwys:

e Dros £130 miliwn yng Nghymru a Lloegr ar gyfer cyngor dyled unigol, wedi’i dargedu at
bobl wedi’u heithrio’n ariannol rhwng 2006 a 2011. Ers haf 2006, mae dros 220,000 o
gleientiaid wedi'u cynghori gan y 500 ymgynghorydd dyled unigol drwy’r cynllun hwn.

e Fis Tachwedd diwethaf, cyhoeddodd y Canghellor adnoddau ychwanegol yn yr Adroddiad
Rhag-gyllidebol ar gyfer cyngor i'r rhai sy’n dioddef yn y dirywiad economaidd. Roedd hyn
yn cynnwys £10 miliwn i gefnogi oriau agor hwy mewn dros 330 canolfan Cyngor ar
Bopeth, a £5.85 miliwn ar gyfer y Llinell Ddyled Genedlaethol i gynyddu lefelau staffio ar y
llinell gymorth o 50% ac felly eu galluogi i ddelio gyda 1,600 o alwadau’r diwrnod.

Drwy garedigrwydd Cyngor Dinas Leeds



Mae hyn yn ychwanegol at y buddsoddiad mewn cyngor cyfreithiol sydd ar gael drwy’r Comisiwn
Gwasanaethau Cyfreithiol i gynorthwyo’r rhai mwyaf anghenus yn yr hinsawdd economaidd gyfredol:

o Mae'r Comisiwn Gwasanaethau Cyfreithiol wedi cynyddu terfynau cymhwysedd sifil 0 5%, i

sicrhau y bydd mwy o bobl yn ariannol gymwys i dderbyn cymorth cyfreithiol sifil. Gall hyd
at 750,000 o bobl eraill fod yn gymwys i dderbyn cymorth a chynrychiolaeth gyda’u
problemau dyledion, tai a phroblemau eraill perthnasol.

Cynorthwyodd gwasanaeth ffén Cyngor Cyfreithiol Cymunedol, a weithredir gan y
Comisiwn, dros 330,000 o bobl yn 2008/09, cynnydd o dros 30% ar y flwyddyn flaenorol.
Mae’r gwasanaeth hwn yn cynorthwyo gydag ystod eang o faterion megis dyled, budd-
daliadau lles, tai a chyflogaeth. O fis Ebrill 2009, estynnwyd yr oriau agor i gynnwys bore
Sadwrn a gyda’r hwyr yn ystod yr wythnos. Fis Gorffennaf 2009, bydd Gwasanaeth Teuluol
Cyngor Cyfreithiol Cymunedol yn cael ei lansio. Bydd hyn yn cynorthwyo 25,000 o bobl
eraill bob blwyddyn gyda phroblemau cyfraith deuluol.

Roedd hyd at £13 miliwn ar gael i ddarparwyr cyngor oddi wrth y Comisiwn Gwasanaethau
Cyfreithiol i ariannu mwy o achosion dyledion, tai a chyflogaeth tua diwedd 2008/09.

Bydd y Llywodraeth yn darparu cefnogaeth bellach i’r rhai wedi'u llethu gan ddyled, yn arbennig y
mwyaf bregus, i'w galluogi i adennill rheolaeth o’u cyllideb:

e Bydd Canllaw Dyledwyr newydd, i'w gyhoeddi'n fuan gan y Gwasanaeth Ansolfedd, yn

cynorthwyo’r rhai & phroblemau ariannol i ystyried eu hopsiynau. Bydd y Canllaw yn
egluro’r dewisiadau, sut maent yn gweithio, a’u manteision a’'u hanfanteision. Bydd yn
darparu cymorth hanfodol i unigolion & dyledion defnyddwyr neu fusnes, neu gyfuniad o'r
ddau. Yn yr Alban, mae’r Accountant in Bankruptcy ar hyn o bryd yn cyhoeddi canllawiau
dyledwyr a chredydwyr ar y broses methdaliad, gan gynnwys “Debt and the
Consequences”, sy’n rhoi gwybodaeth bwysig ar ddelio gyda chredydwyr a dyled yn yr
Alban.™

Byddwn yn ariannu canllaw hunan gymorth ar ddyled newydd sy’n cael ei ddatblygu gan
y Money Advice Trust ar ran y sector cyngor ariannol ac mewn cydweithrediad a
chredydwyr. Ar gael yn yr hydref, bydd y canllaw yn galluogi pobl i drafod ad-daliadau
dyledion gyda’r credydwyr eu hunain, gyda chefnogaeth wedi’'i dargedu gan asiantaeth
cynghori. Bydd y canllaw, i'w ddefnyddio drwy ymgynghorwyr dyled, yn cynnig sicrwydd i
gredydwyr bod cleientiaid wedi mynd drwy broses cyngor dyledion wedi’'i gymeradwyo.
Dylai’r dull hunan gymorth hwn ganiatau defnyddwyr mewn dyled i gyrraedd cytundeb yn
gynt a chychwyn gwneud taliadau rheolaidd i ostwng eu dyledion. Bydd defnyddio’r
canllaw hefyd yn lleihau pwysau ar yr asiantaethau cyngor dyledion ac yn cynorthwyo nifer
yn fwy o ddyledwyr sydd angen cyngor.

Byddwn yn buddsoddi £300,000 arall mewn cyngor dyledion unigol am ddim. Bydd hyn
yn rhoi hwb ar unwaith i allu cyngor dyledion am chwe mis, ac yn galluogi’r hyn sy’n
cyfateb i 12 ymgynghorydd dyledion amser llawn i helpu 1,200 arall o bobl sy’n straffaglu
gydag argyfwng dyled.

www.aib.gov.uk



e Gan gydnabod bod iselder ysbryd a phroblemau iechyd meddwl eraill yn aml yn
gysylltiedig gyda thrallod ariannol, mae’r Adran lechyd yn darparu £1.5 miliwn o fenter
Gwella Mynediad at Therapi Seicolegol i sefydlu llinell gymorth benodol GIC. Ar gael yr
haf hwn, bydd y gwasanaeth yn cynnig cyngor a chefnogaeth gofal iechyd i bobl sy’n
dioddef straen a phryder yn sgil y sefyllfa ariannol, ac yn eu cyfeirio at wasanaethau iechyd
lleol a gwasanaethau priodol eraill gan gynnwys, lle bo eu problemau yn gysylltiedig gyda
thrafferthion dyled, at asiantaethau cynghori ar ddyled.

Ffigwr 3: Blwch ffeithiau

Help go iawn i’r bregus yng Nghymru

Mae Llinell Wrando a Chymorth Cymunedol Cymru (llinell gymorth CALL)" yn darparu
gwasanaeth cyfrinachol, am ddim i aelodau’r cyhoedd ledled Cymru gyfan sy’n dioddef
unrhyw fath o broblem iechyd meddwl, megis iselder ysbryd. Maent hefyd yn rhoi cyngor
ar y gwasanaethau lleol sydd ar gael i helpu gydag iselder ysbryd yn yr ardal leol. Mae
CALL yn cynnal bas data cynhwysfawr o wybodaeth, sy’n cael ei ddiweddaru’n flynyddol,
am fudiadau a’r gwasanaeth y maent yn ei ddarparu.

Mae Llywodraeth Cynulliad Cymru hefyd yn ariannu Llinell Ddyled Tai Cymru, llinell
gymorth benodol i roi cyngor rhad ac am ddim am ddyled tai i bobl yng Nghymru. Bydd y
llinell gymorth dros Gymru yn cynnig cyngor a chefnogaeth i bobl sy’n wynebu’r perygl o
adfeddiant neu golli eu cartref yn y sector breifat a thai cymdeithasol. Mae’'n darparu
gwasanaeth cynghori llawn am ddyledion gyda’r nod o leihau’r nifer o adfeddiannau a
dadfeddiant a chynnig ateb priodol i broblemau tai pobl.

1.3.4 Helpu i osgoi trafferthion ariannol

Yn ogystal & chymorth ar gyfer y rhai sydd eisoes mewn trafferthion gyda dyledion, mae’r
Llywodraeth wedi ymrwymo at helpu defnyddwyr i gadw rheolaeth o’u cyllid a gwneud dewisiadau
ariannol doeth:

o Mae'r gwasanaeth Money Guidance yn darparu cymorth a chyngor ariannol am ddim, yn
arbennig i’r rhai sydd mewn perygl o ddioddef dyled direolaeth. Mae’r gwasanaeth, sydd ar
hyn o bryd yn cael ei brofi yng ngogledd orllewin a gogledd ddwyrain Lloegr, dan y brand
Moneymadeclear, ar gael ar y ffén, arlein ac wyneb yn wyneb. Hefyd mae gwefan a llinell
gymorth Moneymadeclear yr Awdurdod Gwasanaethau Ariannol ar gael i ddefnyddwyr
unrhyw le yn y DU."® Yn ddibynnol ar ganfyddiadau gwerthusiad y cynllun braenaru, bydd
y gwasanaeth Money Guidance yn cael ei ledaenu ledled y DU o0 2010 ymlaen.

15 CALL: llinell am ddim 0800 132 737; Anfonwch neges destun HELP a chwestiwn at 81066; www.callhelpline.org.uk

www.moneymadeclear.fsa.gov.uk



1.3.5 Arfer da mewn cynllunio ad-daliadau dyled

Un o’r anawsterau sydd gan bobl mewn dyled wrth drafod gydag ystod o gredydwyr yw cynllunio a
chytuno ar gynllun ad-daliad sy’n realistig ar gyfer eu hincwm a’u gwariant. Mae’r Llywodraeth yn
croesawu’r cynnydd yn y diwydiant gwasanaethau ariannol, y gymuned cynghori a phartion eraill er
mwyn datblygu ffyrdd mwy effeithiol o gytuno ar gynllun ad-daliad. Yn arbennig, rydym yn cefnogi
datblygiad:

e Y Datganiad Ariannol Cyffredin, a ddatblygwyd gan y Money Advice Trust, y Finance
and Leasing Association a Chymdeithas Bancwyr Prydain, fel sail gyffredin i asiantaethau
cyngor ar ddyled a’u cleientiaid gyfathrebu gyda chredydwyr. Mae’r Datganiad Ariannol
Cyffredin yn caniatau i bob parti weithio ar atebion gyda data cyffredin ac o safbwynt
cyffredin. O fis Awst ymlaen, bydd ymgynghorwyr dyled yn helpu defnyddwyr drwy
fabwysiadu gwell dull o asesu cost gyfredol a rhesymol eu gwariant wrth gyfrifo’u cyllideb
ar gyfer ad-daliadau. Mae credydwyr yn mabwysiadu gweithdrefnau newydd gwell er
mwyn hysbysu defnyddwyr a yw eu cynigion ad-daliad wedi eu derbyn neu wrthod, neu yn
destun ymholiad, gan ddarparu rhesymau clir dros unrhyw wrthodiad.

Mae pobl & materion iechyd meddwl yn llawer mwy tebygol o syrthio i ddyled a gall anawsterau gyda
dyled arwain at waethygu cyflwr iechyd meddwl; mae’r rhai sydd ag afiechyd meddwl yn grivp
arbennig o fregus yn ystod y dirywiad cyfredol. Bydd un oedolyn mewn pedwar yn y DU yn dioddef
rhyw fath o afiechyd meddwl."” Mae gan un o bob dau oedolyn sydd mewn trafferthion gyda dyled
hefyd broblem iechyd meddwl."® Mae nifer o bobl & phroblemau iechyd meddwl yn ei gweld yn anodd
neu hyd yn oed yn amhosibl dygymod gyda’u dyledion a’r straen sy’n cael ei achosi. Er mwyn helpu’r
rhai & phroblemau iechyd meddwl sydd mewn dyled:

e Mae’r Grwp Cyswllit Cyngor Ariannol wedi arwain gwaith gyda’r proffesiwn iechyd,
credydwyr ac yngynghorwyr dyled i greu Canllawiau Ymwybyddiaeth lechyd Meddwl, er
mwyn mabwysiadu dulliau rhesymol a sensitif. Bydd y canllawiau yn cael eu cadarnhau
gan becyn newydd sydd wedji’'i anelu at gynorthwyo ymgynghorwyr a chredydwyr i ddatrys
problemau dyled.

e Ym mis Mai, cyd-gyhoeddodd Coleg Brenhinol y Seiciatryddion a’'r Awdurdod
Gwasanaethau Ariannol Final Demand, llyfryn i weithwyr iechyd a gofal cymdeithasol er
mwyn cefnogi pobl & phroblemau iechyd meddwl a dyledion, a’u cynorthwyo i gael y
cyngor angenrheidiol i ddelio gyda’u hanawsterau ariannol.”® Mae dros 100,000 o
lyfrynnau eisoes wedi’'u dosbarthu i feddygfeydd, clinigau iechyd a chanolfannau gwaith.

R Canolfan Wybodaeth GIC ar gyfer lechyd a Gofal Cymdeithasol (2009).

18 Jenkins, R et al (i ddod). Journal of Public Health fel nodwyd yn “Final Demand”, cyhoeddwyd gan Goleg Brenhinol y
Seiciatryddion (2009)
19 www.mhdebt.info



Ffigwr 4: Astudiaeth achos?

1.

Help go iawn ar gyfer y rhai & phroblemau iechyd meddwl a dyledion

Yn ddiweddar cynorthwyodd ymgynghorydd dyled y Gronfa Cynhwysiant Ariannol gleient
ag anableddau dysgu a oedd yn dioddef o sgitsoffrenia paranoid ac anhwylder straen wedi
trawma. Roedd cyflwr ei iechyd yn effeithio ar ei gallu i reoli arian ac asesu risg ariannol.
Roedd yn derbyn llythyron bygythiol a galwadau ffén niferus yn mynnu taliad 6l ddyledion,
a oedd yn achosi gofid difrifol iddi.

Mynychodd y cleient Ganolfan Cyngor Ar Bopeth Bryste gyda’i gweithiwr cefnogaeth i ofyn
am gyngor am fenthyciad diwarant, ei dyled cerdyn credyd a gorddrafft a oedd ganddi yn
un o brif fanciau’r stryd fawr.

Ysgrifennodd yr ymgynghorydd at y banc, a defnyddiodd y Canllawiau Ymwybyddiaeth
lechyd Meddwl, y Cod Bancio a Deddf Credyd Defnyddwyr 2006 i ofyn am ddileu’r holl
gyfrifon dyledus, ac fe gytunodd y banc.

3.6 Atebion eraill ar gyfer y rhai mewn dyled

Mae’r Llywodraeth yn gweithio ar nifer o gynlluniau statudol newydd i gynorthwyo’r rhai mewn gormod
o ddyled:

e Yn weithredol o 6 Ebrill ymlaen, cyflwynwyd y Gorchymyn Cymorth Dyled newydd, un o
becyn o fesurau i'w cynnwys yn Rhan 5 o Ddeddf Tribiwnlysoedd, Llysoedd a Gorfodaeth
2007. Cynlluniwyd y Gorchymyn Cymorth Dyled, nad yw’n berthnasol yn yr Alban, i
gynorthwyo’r rhai na fydd byth yn medru talu eu dyledion ac sydd ag asedau prin. Mae hyn
yn darparu ffordd allan o ddyled am gost isel i bobl a fyddai fel arall yn gaeth yn sgil incwm
rhy isel, er bod canlyniadau ar gyfer y dyledwr.

e Byddwn yn ymgynghori'n fuan a ddylid cyflwyno Cynllun Ad-dalu Dyledion statudol
newydd fel dewis arall cryfach i'r Cynlluniau Rheoli Dyled gwirfoddol sy’n gweithredu ar
hyn o bryd. Mae Cynllun Rheoli Dyled yn gytundeb anffurfiol a hyblyg sy’n cael ei osod gan
ddarparwr, sy’n ail drafod telerau ad-daliad ar gyfer dyledwr gyda chredydwyr, fel bod pob
taliad yn cael ei gyfuno yn un taliad misol fforddiadwy, y mae’r darparwr yn ei gasglu a’i
ddosbarthu. Bydd ymgynghoriad y Weinyddiaeth Gyfiawnder a’r Gwasanaeth Ansolfedd
yn ystyried a ddylid cyflwyno rheoliadau yn caniatau i'r Arglwydd Ganghellor gymeradwyo
gweithredwyr Cynllun Ad-dalu Dyled statudol, a fyddai’n atal ychwanegu llog/treuliau ac yn
cyfyngu ar orfodaeth heb ganiatad llys. Gallai cynlluniau o’r fath fynnu cyfranogaeth
credydwyr a chaniatau i ddyledion gael eu dileu yn rhannol. Bydd yr ymgynghoriad hefyd
yn gofyn pa ffurf o reoleiddio sydd ei angen er mwyn sicrhau cyflwyno cynlluniau effeithiol
sy’'n taro cydbwysedd priodol rhwng darparu gwell amddiffyniad i ddyledwyr a’r adenillion
gorau posib i gredydwyr.

1.3.7 Gwell amddiffyniad i ddyledwyr sydd mewn perygl o golli eu cartrefi

Gall credydwyr wneud cais i'r llys am “orchymyn codi tal” i osod tal ar ased, fel rheol eiddo’r dyledwr.
Nid yw gorchmynion codi tal, nad ydynt ar gael yn yr Alban, yn gofyn i ddyledwyr werthu eu heiddo,

ond gall credydwr wedyn wneud cais i'r Ilys am orchymyn gwerthiant er mwyn galluogi’r eiddo i gael
ei werthu i ad-dalu’r ddyled.

Dengys tystiolaeth ddiweddar mai cyfran fach iawn o orchmynion codi tal sy’n arwain at gais am
orchymyn gwerthiant. Serch hynny, bu cynnydd sydyn mewn gorchmynion codi tal dros y
blynyddoedd diwethaf wrth i gredydwyr geisio gwarantu 6l ddyledion yn erbyn cartrefi dyledwyr.
Mae’n bwysig iawn sicrhau bod yr holl amddiffyniadau priodol wedi’'u gosod er mwyn osgoi gweld
dyledwyr yn colli eu cartrefi yn annheg o ganlyniad i'r hyn a ddechreuodd o bosib fel benthyciad
gweddol fach, diwarant. Felly bydd y Llywodraeth yn:

e Edrych ar roi gwell rhybudd/esboniad mewn cytundebau credyd diwarant, yn tynnu
sylw at y perygl o golli eich cartref os fyddwch yn diffygdalu

e Ymgynghori ar gyflwyno trothwy ariannol, na all credydwr ymgeisio am orchymyn
gwerthiant oddi tano. Drwy wneud hyn, byddwn yn edrych ar oblygiadau gweithredu’r
trothwy mewn achosion lle cododd y ddyled wreiddiol dan gytundebau credyd defnyddwyr
wedi’u rheoleiddio yn unig.

1.4 DELIO AG ARFER BUSNES GWAEL

Mae’r Llywodraeth wedi ymrwymo at gymryd camau cadarn, cyflym yn erbyn y rhai sy’n manteisio ar
y bregus drwy hysbysebion camarweiniol ac sy’'n tanseilio cyfrifoldeb unigol i ad-dalu dyledion; ac i
wthio am well arfer yn y sector casglu dyledion.

1.4.1 Gorfodaeth cadarnach yn erbyn y rhai sy’n manteisio ar bobl agored i niwed

e Rydym yn taclo cynlluniau twyllodrus “rheoli dyledion”, megis lle bo busnesau yn
defnyddio gwefannau tebyg o ran golwg i arwain defnyddwyr i gredu eu bod yn ffynonellau
cyngor rhad ac am ddim ar ddyledion, gan elusennau. Ymysg enghreifftiau diweddar o
arfer gwael mae cwmniau yn defnyddio galwadau digymell a chamarweiniol i hysbysebu
gwasanaethau rheoli dyled. Mae'r Swyddfa Masnachu Teg wedi cymryd camau yn erbyn
cwmniau twyllodrus sy’n ceisio manteisio ar bobl mewn dyled drwy hysbysebu eu
gwasanaethau mewn ffordd gamarweiniol.

¢ Rydym hefyd yn cymryd camau i amddiffyn defnyddwyr a all gael eu camarwain gan
honiadau cwmniau rheoli, cwmniau rheoli dyled neu gyfreithwyr. Er enghraifft, mae rhai o’r
busnesau hyn yn gysylitiedig gydag arferion amheus iawn, ac yn aml yn camarwain
defnyddwyr drwy gynnig cynorthwyo benthycwyr i osgoi eu hymrwymiadau drwy
ddefnyddio grymoedd ar gytundebau benthyg na ellir eu gorfodi’n gyfreithiol mewn
deddfwriaeth credyd defnyddwyr. Mae’r Weinyddiaeth Gyfiawnder, Swyddfa Masnachu
Teg a'r Awdurdod Rheoleiddio Cyfreithwyr yn cydweithio i roi gwybodaeth i ddefnyddwyr
am beryglon hysbysebion neu farchnata camarweiniol, ac i gymryd camau yn erbyn
cwmniau sy’n torri gofynion rheoleiddio.



1.4.2 Gwell cydymffurfiaeth gan y sector adfer dyledion

e Rydym wedi cytuno ar fesurau gyda’r diwydiant i gryfhau cydymffurfiaeth gan gasglwyr
dyledion. Yn ogystal & darparu seibiant 30 diwrnod i ddyledwyr, fel nodwyd yn adran
1.3.1, yn dilyn trafodaethau fis Mawrth, mae’r Gymdeithas Gwasanaethau Credyd hefyd
wedi cadarnhau wrth aelodau bod yn rhaid iddynt ymchwilio o ddifrif i ddyledion sy’'n cael
eu herio a gohirio casgliadau wrth wneud hynny. Maent hefyd wedi cyflwyno taflenni
cyngor ar gyfer eu haelodau a dyledwyr i'w hatgoffa o’u hawliau cyfreithiol a hawliau eraill,
ac wedi diweddaru eu gwefan i ddarparu cyngor cyffelyb i ymholwyr.

e Byddwn hefyd yn cyflwyno, erbyn diwedd y flwyddyn, fesurau dros dro cyn rheoleiddio, gan
gynnwys lleiafswm gofynion hyfforddi a chymhwyster ar gyfer beiliaid, a chofrestr beiliaid
cymwys arlein y gellir ei wirio gan ddyledwyr. Mae gofynion hyfforddiant a thryloywder
cyffelyb ar gyfer y diwydiant casglu dyledion eisoes wedi’'u nodi yng nghod arferion y
Gymdeithas Gwasanaethau Credyd.

e Byddwn yn ymgynghori ar becyn o fesurau i wynebu pryderon am y diwydiant beiliaid
mewn ymateb i bryderon a godwyd am ymddygiad beiliaid, y taliadau sy’n cael eu codi a’r
argymhellion ar gyfer rheoleiddio’r diwydiant beiliaid. Ni fydd y Weinyddiaeth Gyfiawnder
bellach yn gweithredu mesurau i ymestyn grym mynediad a defnydd grym gan feiliaid a
swyddogion gorfodaeth. Bydd yr ymgynghoriad yn gosod rheoliadau drafft ar feddiannu
nwyddau, ac yn caniatau ar gyfer ystyriaeth fanwl o strwythur taliadau cyffredin. Rydym yn
bwriadu gweithredu’r newidiadau yn Ebrill 2012, gan ddarparu eglurdeb ar gyfer dyledwyr
a sicrwydd ar gyfer credydwyr.

1.5 HELP | DDEFNYDDWYR SY’N AGORED | NIWED YMDOPI GYDA BILIAU HANFODOL

Mae’r cynnydd mewn prisiau tanwydd yn ystod 2008 wedi cael effaith ar gartrefi tlotach gyda
chynnydd yn y nifer sydd mewn tlodi tanwydd. Roedd y nifer o gartrefi bregus yn wynebu tlodi
tanwydd yn 2008 tua 3 miliwn, i fyny o 1 miliwn yn 2004. Mae biliau dwr, hefyd, wedi cynyddu dros
raddfa chwyddiant. Erbyn 2009/10, mae’n debygol y bydd 40% o’r cartrefi ar yr incwm isaf yn talu
dros 3% o’u hincwm ar daliadau dwr a charthffosiaeth, o’'i gymharu gyda 29% yn 2004/5.

Felly mae’r Llywodraeth yn ymroi i sicrhau cymorth ar gyfer teuluoedd bregus wrth iddynt barhau i
ddygymod gyda’u biliau gwasanaethau a biliau hanfodol eraill. Rydym am weld pobl yn cael eu
cynorthwyo i osgoi dyled yn y lle cyntaf, ac i'r rhai sydd mewn anawsterau i reoli eu problemau yn fwy
effeithiol.

1.5.1 Cefnogaeth ac amddiffyniad ar gyfer defnyddwyr ynni agored i niwed

Yn dilyn cytundeb gwirfoddol rhwng y Llywodraeth a’r darparwyr ynni yn 2008, mae’r chwe phrif
ddarparwr ynni bellach yn cynnig rhaglenni cymorth i'w cwsmeriaid mwyaf bregus:

e Llynedd gwariodd y cyflenwyr ynni £100 miliwn ar gymorth cymdeithasol ac yn 2009/10
byddant yn gwario £125 miliwn, gan godi i £150 miliwn yn 2010/11

e Yr haf diwethaf gosododd Ofgem ganllawiau y dylai tariff gymdeithasol fod yr un gorau y
mae cyflenwr yn ei gynnig yn ardal y cwsmer, gan gynnwys arlein. Ym mis Rhagfyr,
amcangyfrifodd Ofgem bod tua 800,000 o gyfrifon cwsmeriaid yn elwa o dariff



cymdeithasol gan sicrhau arbedion sylweddol yn flynyddol. Mae rhaglenni cymdeithasol
cyflenwyr hefyd yn cynnwys tariff gostyngol, cyngor lleddfu dyled a chronfeydd
ymddiriedolaeth ar gyfer eu cwsmeriaid mwyaf bregus.

Yn ystod y gaeaf, nid oes hawl gan gwmniau nwy a thrydan i dorri cyflenwad cartrefi pensiynwyr yn
fwriadol ac mae’n rhaid iddynt gymryd pob cam rhesymol i osgoi torri cyflenwad cartref lle mae
rhywun yn sal neu anabl. Mae Ofgem a Llais Defnyddwyr yn ymgymryd & dau adolygiad:

e | archwilio pa mor effeithiol mae darparwyr ynni yn amddiffyn cwsmeriaid bregus yn
ymarferol rhag colli eu cyflenwad nwy neu drydan. Bydd yr adolygiad yn adrodd am ei
ganfyddiadau a’i argymhellion yn ddiweddarach eleni.

e | ystyried sut mae darparwyr ynni yn helpu eu cwsmeriaid i osgoi a rheoli dyled yn
ystod y dirwasgiad. Bydd hyn yn cynnwys pa mor dda mae cyflenwyr yn ystyried gallu
cwsmeriaid i dalu wrth gytuno ar lefelau ad-daliadau dyled; arferion o ran gosod
mesuryddion talu o flaen llaw ar gyfer adfer dyledion; a hyrwyddo arfer da ymysg cyflenwyr
ar sut i helpu cwsmeriaid ar incwm isel.

1.5.2 Biliau cartref fforddiadwy

e Yn 2008, comisiynodd y Llywodraeth adolygiad annibynnol o godi tal a mesuryddion cartref
ar gyfer gwasanaethau dwr a charthffosiaeth (Adolygiad Walker) i weld a oedd angen
camau newydd i sicrhau system gynaliadwy a theg o godi tal, yn arbennig ar gyfer
defnyddwyr mwyaf bregus. Cyhoeddwyd yr adroddiad interim ym Mehefin 2009 ac fe
ddisgwylir yr adroddiad terfynol yn hydref 2009. Byddwn yn darparu ymateb llawn i’r
adroddiad terfynol, gan gynnwys ymgynghoriad posib ar yr argymhellion.

e Rydym yn edrych ar effaith prisiau bwyd uwch a’r dirywiad economaidd ar y cartrefi
tlotaf a mwyaf bregus. Byddwn yn ystyried a oes unrhyw ymyraethau polisi addas erbyn
hydref 2009.



Ffigwr 5: Blwch ffeithiau

Help go iawn i ostwng biliau ynni yn y cartref

Mae gan y Llywodraeth raglenni sy’n cyfrannu at ostwng biliau ynni cartrefi a thaclo tlodi tanwydd.
Mae Cynllun Warm Front, Targed Lleihau Gollyngiadau Carbon a’r Rhaglen Safon Tai Gweddus yn
edrych yn bennaf ar effeithiolrwydd ynni cartrefi drwy osod gwelliannau ynysiad a gwresogi. Mae
Taliadau Tanwydd Gaeaf a Thywydd Oer yn cynyddu incwm cartrefi cymwys yn ystod misoedd y
gaeaf.

Mae Warm Front, prif gynllun y Llywodraeth i ddiddymu tlodi tanwydd, wedi cynorthwyo bron i 2
filiwn o gartrefi bregus ers cychwyn ym Mehefin 2000. Mae hyn wedi cynnwys 500,000 o gartrefi yn
y ddwy flynedd ddiwethaf yn unig. Ar gyfartaledd, mae cyfle gan bob cartref sy’n derbyn cymorth
Warm Front, gan gynnwys mesurau ynysiad a gwresogi gyda Gwiriad Hawl Budd-daliadau, i arbed
£300 y flwyddyn ar filiau ynni.

Mae Taliadau Tanwydd Gaeaf yn rhoi sicrwydd i bobl hyn bod modd iddynt gynnau eu gwres dros
fisoedd y gaeaf heb boeni am y gost. Gwariwyd dros £2 biliwn ar Daliadau Tanwydd Gaeaf yn
ystod gaeaf 2007/08. Gwnaed taliad ychwanegol y gaeaf diwethaf (2008/09) o £50 i gartrefi gydag
aelod rhwng 60 a 79 oed a £100 i gartrefi gydag aelod 80 oed a throsodd. Bydd y taliad hwn yn
cael ei gadw ar gyfer gaeaf 2009/10.

Mae Taliadau Tywydd Oer yn rhan o gynllun Cronfa Gymdeithasol. Maent yn helpu tuag at gostau
gwresogi ychwanegol yn ystod wythnos o dywydd oer iawn. O 1 Tachwedd 2008 hyd at 31 Mawrth
2009 roedd gwariant gwirioneddol yn y DU (ac eithrio Gogledd Iwerddon) yn £210 miliwn gyda

8.4 miliwn o daliadau.




Pennod 2

Dull Gweithredu Newydd ar
gyfer Credyd Defnyddwyr

21 Trosolwg

Mae’r bennod hon yn gosod sut mae’r LIlywodraeth yn bwriadu gwella’r farchnad
arian personol i ddefnyddwyr. Rydym am weld:

Mynediad parhaus at gredyd ar gyfer y rhai mwyaf agored i niwed mewn cymdeithas
Llai o bobl yn cymryd symiau anghynaladwy o ddyled
Help i bobl gadw’u cyllid ar sylfaen gadarn

Busnesau proffidiol, sy’n trin eu cwsmeriaid yn deg



Bydd y Llywodraeth yn cyflawni hyn drwy gyfres o fesurau a fydd yn sicrhau cydbwysedd
cywir rhwng amddiffyn defnyddwyr a marchnad lle gall busnesau barhau i ateb anghenion
amrywiol defnyddwyr. Bydd hyn yn cynnwys:

e Adolygiad o reolaeth cardiau credyd a chardiau siop, gan gynnwys
gwaharddiad ar anfon sieciau cerdyn credyd digymell

e Sicrhau y gall defnyddwyr gael mynediad at gefnogaeth ddiduedd ar ddewis a
rheoli cardiau credyd a nwyddau credyd defnyddwyr eraill

o Gweithredu’r Gyfarwyddeb Credyd Defnyddwyr, gan gynnwys gofynion newydd
ar bob darparwr benthyciad:

- i egluro eu nwyddau’n ddigonol i ddefnyddwyr cyn taro cytundeb, gan
gynnwys canlyniadau unrhyw fethiant i ad-dalu

- igadarnhau haeddiant credyd defnyddwyr cyn benthyca iddynt

- iddilyn canllawiau’r Swyddfa Masnachu Teg i daclo arferion benthyg
anghyfrifol

e Adolygiad gan y Swyddfa Masnachu Teg o farchnadoedd credyd cost uchel

e Rhaglen barhaus o ddiwygiadau i wneud i’'r farchnad credyd weithio’'n effeithiol
ar gyfer defnyddwyr a darparwyr benthyciad.

Gwelodd y ddwy flynedd ddiwethaf gythrwfl anhygoel yn y marchnadoedd arian. Yn ogystal ag arwain
at gryn dipyn yn llai o fynediad at gredyd ar gyfer sefydliadau ariannol a busnesau, mae defnyddwyr
hefyd wedi eu heffeithio’n ddifrifol. Nododd Pennod Un yr hyn y mae’r Llywodraeth yn ei wneud i
helpu pobl sy’n canfod eu hunain mewn trafferthion ariannol.

Mae’r bennod hon yn gosod ein cynlluniau tymor hirach ar gyfer defnyddwyr credyd. Mae’n edrych ar:

e Y gwersiy gallwn eu dysgu o ddigwyddiadau diweddar
e Y dyfodol ar gyfer cardiau credyd a chredyd cost uchel
e Suty gallwn gynorthwyo pawb i wneud gwell penderfyniadau benthyg

e Suty gallwn wneud i'r drefn credyd weithio’n fwy effeithiol ar gyfer defnyddwyr a darparwyr

benthyciad.



Ffigwr 6: Blwch Ffeithiau

Ailgodi hyder defnyddwyr mewn marchnadoedd ariannol

Mae’r Trysorlys yn arwain syniadau’r Llywodraeth ar sut i adfer hyder yn y marchnadoedd
ariannol, a bydd yn cyhoeddi papur cyn hir ar adnewyddu’r marchnadoedd arian.

Yn rhan o hyn, bydd y Llywodraeth yn ceisio dilyn yr amcan o godi hyder ac ymddiriedaeth
defnyddwyr yn y marchnadoedd arian, i gefnogi:

o defnyddwyr hyderus a chymwys, yn medru gosod pwysau cystadleuol
gwirioneddol ar y diwydiant

e cyngor a chanllawiau o safon uchel

e mynediad i bob defnyddiwr at nwyddau syml, tryloyw, gwerth yr arian, sy’n
cyflawni eu hanghenion

¢ lefel briodol o amddiffyniad defnyddwyr

e gwneud iawn yn gyflym pan fo rhywbeth yn mynd o’ le.

2.2 Y GWERSI O DDIGWYDDIADAU DIWEDDAR

Ar hyn o bryd mae defnyddwyr y DU mewn dyled o tua £1.4 triliwn i fanciau a sefydliadau ariannol
eraill. Mae’r mwyafrif llethol o’r benthyg hwn ar gyfer morgeisi ar dai. Serch hynny, mae £230 biliwn
yn gredyd defnyddwyr, sy’n cynnwys benthyciadau personol, gorddrafft, cardiau credyd, cardiau siop
a rhai ffyrdd eraill o fenthyg arbenigol.

Mae'r swm yr ydym oll yn benthyg ar sail ddiwarant wedi cynyddu’n ddramatig dros yr ugain mlynedd
ddiwethaf; yn 1993 roedd cyfanswm benthyca credyd defnyddwyr yn ddim ond £70 biliwn. Gwelodd y
cyfnod hwn dwf sylweddol yn y defnydd o gardiau credyd. Cadwyd cyfraddau llog yn isel, gan gadw
costau ad-daliadau, hyd yn oed ar ddyledion mwy, dan reolaeth i'r mwyafrif.

O ganlyniad i’r wasgfa gredyd a’r dirwasgiad, mae cyfanswm lefelau benthyca defnyddwyr ar hyn o
bryd yn llonydd neu hyd yn oed yn disgyn. Mae nifer o bobl yn ad-dalu eu dyledion os ydynt yn medru
fforddio gwneud hynny. Mae darparwyr benthyciad yn mabwysiadu agwedd mwy gofalus at dderbyn
busnes newydd. Mae rhai darparwyr benthyciad wedi ei chael yn anodd ariannu benthyca pellach,
gyda’r nifer o gwmniau sy’n cynnig benthyciadau personol yn haneru dros y ddwy flynedd ddiwethaf.

Er gwaethaf y tueddiadau cyfredol, rydym yn disgwyl i'r hyder yn y farchnad gredyd ddychwelyd yn y
pen draw. Wrth i brisiau tai adfer ac wrth i ni godi o’r dirwasgiad, bydd pobl am fenthyca eto. Bydd
darparwyr benthyciad hefyd yn adennill hyder yn y farchnad hon, gan adeiladu ar y mesurau a
gymerwyd i gefnogi’'r sector ariannol wrth ochr yr adferiad yn yr economi wirioneddol.



Mae’r Llywodraeth yn benderfynol i ni ddysgu gwersi o brofiad yr ugain mlynedd ddiwethaf a’r wasgfa
gredyd, a bydd nawr yn cymryd camau pendant i wella’r drefn ar gyfer y dyfodol. Rydym am weld
marchnad gredyd yn codi mewn gwell siap, gyda chanlyniadau tecach ar gyfer defnyddwyr ac yn
cyfrannu at, yn hytrach nag o bosib gweithredu yn erbyn, sefydlogrwydd ariannol ehangach.

Dylai rheoleiddiad credyd gefnogi mynediad at gredyd a thriniaeth deg i ddefnyddwyr wrth
gynorthwyo i atal pobl rhag cael gormod o ddyled. Rydym yn cydnabod bod unrhyw gamau i gryfhau
rheoleiddiad a gostwng y perygl o or-ddyled yn cario’r risg o wneud credyd yn ddrytach ac yn llai
parod.

Fodd bynnag, cred y Llywodraeth bod rhywfaint o ddiwygiad cyfyngedig yn angenrheidiol. Aed i
mewn i'r dirwasgiad hwn a lefelau uwch o ddyled cartref fel cyfran o incwm nag erioed o’r blaen. Mae
pedair ffynhonnell o bryder arbennig:

e Mae gennym bellach dystiolaeth uniongyrchol o ganlyniadau negyddol penderfyniadau
benthyg gwael ar gyfer hyder yn yr holl system ariannol, yn arbennig ar adegau o
ansicrwydd economaidd ehangach.

e Mae gennym nifer mwy nag erioed (sy’n dal i godi) o bobl sy’n holi am gyngor ar ddyled,
gan awgrymu ein bod eto i weld effeithiau llawn argaeledd credyd rhwydd dros y ddegawd
ddiwethaf.

e Mae rhai cwmniau cerdyn credyd yn cynyddu eu cyfraddau ar adeg pan fo cyfraddau
sylfaenol yn syrthio. Mae hyn yn achosi dicter ymysg defnyddwyr, ond yn rhannol yn
adlewyrchu’r anawsterau sy’n wynebu’r holl gyfranogwyr yn y farchnad gredyd.

e Mae digwyddiadau diweddar hefyd wedi atgyfnerthu pryder hir dymor y Llywodraeth am
deuluoedd ar incwm is sy’n gorfod talu mwy am eu credyd.

Taclo gor ddyled

Hyd yn oed cyn yr argyfwng cyfredol, roedd y Llywodraeth eisoes yn bryderus am y nifer o
bobl & gormod o ddyled. Ym mlynyddoedd cynnar y ddegawd hon nodwyd perygl
cynyddol o or-ddyled. Arweiniodd hyn at ymdrech sylweddol ledled Whitehall gyda:

o Buddsoddiad sylweddol mewn cefnogaeth i gyngor ar ddyled, sy’n golygu ein
bod mewn lle cymharol dda i ddelio gyda’r lefelau uchel cyfredol o alwad

e Buddsoddiad sylweddol yn y Gronfa Twf Cynhwysiant Ariannol i gefnogi
darparwyr benthyciad trydydd sector fel dewis arall cost isel ar gyfer pobl
wedi’'u heithrio’n ariannol

e Cefnogaeth ychwanegol i'r Gronfa Gymdeithasol, sy’n darparu credyd di log i
bobl fregus, gan eu galluogi i ledaenu taliadau costau annisgwyl

o Diwygiadau sylweddol i’r ffordd y dylid rheoli credyd defnyddwyr, y diwygiad
cyntaf o’r drefn ers y saithdegau

o Trefniadau ansolfedd newydd ar gyfer pobl ag asedau cyfyngedig ac incwm isel
er mwyn osgoi caethiwo pobl mewn dyled.

Mae’r Llywodraeth wedi bod yn gweithio’'n agos gyda grwpiau defnyddwyr a darparwyr benthyciad er
mwyn deall graddfa’r sialens sy’n wynebu defnyddwyr y DU ac i nodi’r ffordd orau o ymateb. Mae’r
materion yn gymhleth ond rydym eisoes yn gwybod bod angen edrych yn arbennig o agos ar y sector
cardiau credyd a chredyd cost uchel.

2.3 Y DYFODOL AR GYFER CARDIAU CREDYD

Mae cyfraddau llog ar gyfer benthyciadau a gorddrafft wedi cychwyn disgyn, ond ychydig o newid
sydd wedi bod i gyfraddau cardiau credyd yn ystod y dirwasgiad, ac mae’r LIlywodraeth yn poeni bod
cyfraddau llog uchel parhaus yn rhoi pwysau ar gyllidebau cartrefi ac yn arwain at lefelau uwch o
ddyled. Cwynion cardiau credyd oedd 75% o’r 24,300 o gwynion a dderbyniwyd ar faterion credyd
defnyddwyr gan y Gwasanaeth Ombwdsmon Ariannol yn 2008/09 — 34% o’r holl gwynion bancio a
chredyd a dderbyniwyd llynedd.

2.3.1 Adolygiad o’r ffordd yr ydym yn rheoleiddio cardiau credyd a siop

Mae defnyddwyr yn gwerthfawrogi hyblygrwydd cardiau credyd ac mae eu defnydd wedi codi’n
ddramatig dros y ddegawd ddiwethaf. Bellach mae 66 miliwn o gardiau mewn defnydd, yn cyfrif am



tua 22% o'r holl fenthyciadau diwarant. Mae balans dyledus ar gardiau credyd tua £53 biliwn gyda’r
deiliad cerdyn cyffredin mewn dyled o tua £1,800. Mae cardiau siop yn farchnad lai gyda thua £2
biliwn o ddyled i'w dalu.

Mae’r mwyafrif o ddefnyddwyr yn defnyddio eu cardiau credyd a siop yn gyfrifol, ond mae lleiafrif
sylweddol sydd yn gyson mewn dyledion mawr, yn aml yn cynnwys balans sy’n cael ei drosglwyddo
oddi wrth ddarparwr benthyciad arall. Mae pobl sy’n rheolaidd yn talu’r lleiafswm misol yn unig yn
defnyddio’r hyn a ddylai fod yn adnodd tymor byr ar gyfer anghenion benthyg tymor hir, hyd yn oed lle
gallai benthyciad personol fod llawer rhatach. Gall rhai pobl golli rheolaeth a chymryd dyledion
anghynaladwy, yn arbennig os oes ganddynt nifer o gardiau neu fod eu ceisiadau am gredyd mwy
priodol yn cael eu gwrthod.

Mae’r LIlywodraeth eisoes wedi cymryd camau pendant i ddelio gyda’r arfer sy’n codi o gwmniau
cardiau credyd yn gosod cynnydd sylweddol yn y gyfradd llog ar gyfer cwsmeriaid mwy peryglus,
(weithiau cymaint & 10-15%), yn aml heb fawr o rybudd. O ganlyniad i’'n hymyrraeth, mae darparwyr
cardiau credyd wedi datblygu set o Egwyddorion Teg sy’n rheoli sut a phryd y byddant yn newid
cyfradd llog cwsmer wrth i'w broffil risg newid.

Deallwn yr angen am reoleiddio er mwyn taro’r cydbwysedd cywir rhwng amddiffyn rhag dyled a chael
cardiau sy’n ddefnyddiol a hygyrch ar gyfer y mwyafrif o ddefnyddwyr. Rhaid iddo arwain at nwyddau
sy’n syml i ddefnyddwyr eu deall a’'u defnyddio, gan adael rhyddid i gwmniau fod yn ddyfeisgar mewn
ymateb i anghenion cyfnewidiol cwsmeriaid. Rydym hefyd yn ymwybodol o’r angen i warchod yn erbyn
canlyniadau anfwriadol wrth ystyried diwygiad maes cymhleth megis credyd defnyddwyr. Serch hynny,
credwn fod yr amser wedi dod i edrych a yw’r cydbwysedd cyfredol yn gywir.

Rydym yn poeni’n arbennig bod lleiafrif o ddefnyddwyr yn cario lefelau uchel o ddyled anghynaliadwy
heb unrhyw olwg o’i dalu mewn amser rhesymol neu o gwbl. Mae defnyddwyr gwell eu byd, llai
bregus yn elwa’n gyffredinol o ddefnyddio’u cardiau am ddim neu o gytundebau trosglwyddo balans
0%, tra bod cwsmeriaid nad ydynt yn talu dyled eu cerdyn yn llawn bob mis bellach yn cyfrif am
gyfran fawr o refeniw darparwyr benthyciad. Mae cymhlethdod y cardiau yn rhwystr gwirioneddol i
ddefnyddwyr sy’n ceisio gwneud y defnydd gorau o’u cardiau neu sy’n ceisio ymchwilio’'n effeithiol
cyn dewis eu darparwr cardiau.

Hyblygrwydd y cardiau yw hanfod yr hyn sy’n eu gwneud yn ddefnyddiol, ond gall hefyd alluogi
defnyddwyr i gasglu dyledion anghynaliadwy yn gyflym. Mae hyn yn bryder arbennig ar adeg pan fo
pobl yn wynebu pwysau ariannol o ganlyniad i’r dirywiad. Rydym am fod yn siwr bod ysgogiad
masnachol darparwyr benthyciad yn cydredeg gyda lles benthycwyr, gan gadw nodweddion mwyaf
cadarnhaol cardiau credyd a chyfyngu ar y potensial i fenthycwyr fynd i drafferthion ariannol difrifol.

Byddwn felly’n adolygu rheoleiddiad cardiau credyd a siop, gan ystyried, yn arbennig, lle gall
defnyddwyr mewn dyled fod mewn perygl mwyaf o gronni costau uwch wrth geisio ad-dalu eu
dyledion. Mae hyn yn cynnwys a ddylai rheoleiddiad y dyfodol:

e Osod cyfyngiadau ar allu darparwyr cardiau i godi cyfraddau llog ar ddyled gyfredol.
Mae darparwyr cardiau yn parhau i godi cyfraddau heb egluro’r rheswm yn ddigonol a heb
newid amlwg yn amgylchiadau’r defnyddwyr. Byddwn yn edrych a ddylid gofyn i
ddarparwyr benthyciad roi mwy o wybodaeth i ddefnyddwyr wrth godi cyfraddau, neu hyd
yn oed a ddylai rheoleiddiad gyfyngu ar yr amodau lle gellir cyflwyno cynnydd o'r fath.

e Gofyn i ad-daliadau cyfrif cerdyn credyd gael eu dyrannu i ddyledion a gwahanol



gyfraddau llog ar sail decach. Ar hyn o bryd mae pob un ond lleiafrif bychan o gwmniau
cardiau yn dyrannu unrhyw daliad gan ddefnyddiwr i'w dyledion rhataf yn gyntaf. Byddwn
yn edrych a ddylai dyledion gael eu talu ar sail pro-rata, neu a ddylid talu’r dyledion drytaf
yn gyntaf.

e Gofyn am leiafswm taliad uwch er mwyn ad-dalu’r ddyled yn llawn o fewn cyfnod
rhesymol. Er bod arferion yn amrywio ymysg darparwyr cardiau, mae’r mwyafrif llethol o
leiafswm taliadau yn cael eu gosod yn isel iawn. Mewn rhai achosion gall gymryd 25
mlynedd neu fwy i'w ad-dalu. Byddwn hefyd yn ymgynghori i weld a fyddai darparu mwy o
wybodaeth yn cynorthwyo defnyddwyr i ddeall goblygiadau talu’r lleiafswm taliadau yn
unig.

Fel rhan o’r adolygiad, bydd y Llywodraeth hefyd yn edrych ar fuddiannau a pheryglon gwahardd yr
arfer o gynyddu terfynau credyd benthycwyr heb eu caniatad. Rydym yn bwriadu cyhoeddi dogfen
ymgynghorol ar ddyfodol cardiau credyd yn yr hydref i'w drafod gyda’r diwydiant a budd-ddeiliaid
eraill.

2.3.2 Sieciau cardiau credyd digymell

Bu pryderon ers peth amser bod yr arfer o anfon sieciau cardiau credyd digymell i gwsmeriaid yn
medru temtio pobl i or-fenthyg pan eu bod o bosib eisoes mewn trafferthion ariannol. Yn gynharach
eleni, cyhoeddodd y Llywodraeth y byddai’n deddfu er mwyn gwahardd yr arfer hwn. Rydym yn
cynnig y byddai’r gwaharddiad yn atal y dosbarthwr cerdyn credyd rhag anfon sieciau ac eithrio mewn
ymateb i gais penodol gan gwsmer ar adeg arbennig. Byddai modd i'r dosbarthwr cerdyn credyd
gynnig sieciau i'r cwsmer ond byddai gofyn i'r cwsmer ddewis eu derbyn.

2.3.3 Helpu defnyddwyr i wneud penderfyniadau doeth am gardiau credyd

Mae cardiau credyd yn nwyddau cymhleth a gall fod yn anodd dewis rhyngddynt, yn arbennig gan fod
darparwyr yn cyfrifo a chodi llog mewn gwahanol ffyrdd. Ar hyn o bryd, tua 30% yn unig o
ddefnyddwyr sy’n edrych o amgylch cyn dewis cerdyn credyd.21 Yn ddibynnol ar ymgynghoriad a
dichonoldeb, bydd offeryn cymharu diduedd ar gyfer cardiau credyd yn cael ei gynnwys ar wefan
Moneymadeclear i helpu defnyddwyr i wneud penderfyniad doeth am ba gerdyn credyd fyddai’'n
addas iddynt®.

Mae hyn yn rhan o nod ehangach i ehangu gwefan Moneymadeclear, yn gweithio tuag at weledigaeth
Adolygiad Thoresen o wasanaeth Canllaw Ariannol di-duedd ac anfasnachol.® Rydym hefyd yn
bwriadu cymryd camau i sicrhau na fydd y gwasanaeth Canllaw Ariannol yn disgyn dan
ddarpariaethau statudol penodol wedi’'u bwriadu ar gyfer rheoli cwmniau credyd masnachol.

2 “Credit Card Comparisons” Swyddfa Masnachu Teg, Chwefror 2008

http://www.oft.gov.uk/shared_oft/reports/financial_products/oft978.pdf

2 www.moneymadeclear.fsa.gov.uk

2 http://www.hm-treasury.gov.uk/thoresen_review_index.htm

Hyd yn oed ar gyfer pobl ar incwm isel, gall mynediad at gredyd fod yn hanfodol ar adegau. Mae’n

galluogi teuluoedd i ymateb i ddigwyddiadau annisgwyl, er enghraifft pan fo peiriant golchi dillad yn
torri i lawr. Mae hefyd yn galluogi pobl i dalu am nwyddau drud, megis car, y byddai’'n rhaid iddynt

arbed am flynyddoedd i dalu amdano fel arall.

2.41 Adolygiad o farchnad credyd cost uchel

Mae pryder sylweddol yn wleidyddol, yn y cyfryngau ac ymysg budd-ddeiliaid am swyddogaeth
credyd cost uchel (gydag APR arferol o 50% neu fwy) yn arbennig yn wyneb eithriad credyd
cynyddol. Gall pobl sydd ag incwm isel neu enw gwael o ran credyd gael trafferth cyrraedd at gredyd
rhatach gan fanciau a chymdeithasau adeiladu’r stryd fawr. Yn hytrach, gallant droi at gredyd cartref
(sydd hefyd yn cael ei alw’n fenthyg carreg drws), gorddrafft heb ei awdurdodi, neu fenthyciadau
personol eilaidd, bob un yn gyffredinol yn ddrytach na chredyd prif ffrwd, gan adlewyrchu
hyblygrwydd y nwydd, y gost o gasglu dyledion a'r risg uwch o ddiffygdalu.

Mae’r Llywodraeth yn croesawu cyhoeddiad y Swyddfa Masnachu Teg y bydd ei adolygiad o’r
sector credyd defnyddwyr yn canolbwyntio ar gredyd cost uchel, ac effeithiolrwydd
cystadleuaeth yn y marchnadoedd hyn dan yr amodau cyfredol.24

Bydd yr adolygiad yn clustnodi: lefel a gyrwyr cystadleuaeth yn y farchnad hon; ffynonellau refeniw'r
cyflenwyr; dewisiadau i ddefnyddwyr; a’r ffactorau sy’n dylanwadu ar eu penderfyniadau. Bydd yn
edrych ar ystod o opsiynau sydd ar gael i ddefnyddwyr, gan gynnwys benthyciadau diwrnod cyflog a
chredyd cartref, ac yn edrych ar effaith yr argyfwng cyfredol ar gyflenwyr a defnyddwyr.

Byddai rhai pobl yn hoffi gweld cap ar lefel y llog y gellir ei godi yn gyfreithiol ar y mathau hyn o
gredyd. Er ein bod wedi ystyried yr achos dros hyn yn flaenorol, rydym wedi dod i’r casgliad y byddai
capio yn niweidiol i ddefnyddwyr, gan arwain at ddarparwyr benthyciad yn diddymu nwyddau neu
gyfnewid y llog is am daliadau uwch am dalu’n hwyr neu ddiffygdalu. Gall defnyddwyr risg uchel fethu
cael mynediad at ffynonellau cyfreithiol o gredyd, a bod heb ddewis ond troi at ddarparwyr benthyciad
anghyfreithlon, heb eu trwyddedi, gan fod mewn perygl o gostau benthyg llawer uwch a dulliau
treisgar o bosib i sicrhau ad-daliad. Bydd adolygiad y Swyddfa Masnachu Teg, ymysg pethau eraill,
yn edrych ar brofiad gwledydd eraill gan gynnwys y rhai a gyflwynodd gapiau ar gyfraddau llog.

24 Yn gyson gyda'i rwymedigaeth i adolygu datblygiadau o ran darparu credyd i unigolion, bu'r Swyddfa Masnachu Teg

yn gwahodd sylwadau yn gynharach eleni ar ystod adolygiad o'r sector credyd defnyddwyr a geisiodd asesu effeithiolrwydd y gys-
tadleuaeth; archwilio cynigion cyflenwyr; ac archwilio ymddygiad a phenderfyniadau defnyddwyr. Mae ystod yr adolygiad wedi'i wella i
ganolbwyntio ar gredyd cost uchel.

Cymbhariaethau rhyngwladol ar gapiau cyfraddau llog®®

Dengys tystiolaeth astudiaethau blaenorol o wledydd eraill bod capiau yn cyfyngu ar
fynediad at gredyd ar gyfer grwpiau eilaidd wrth i fenthycwyr arbenigol beidio cynnig
nwyddau arbennig neu gynyddu taliadau eraill i wneud yn iawn am y cap ar gyfraddau llog.

e Mae mwy o fenthycwyr yn Ffrainc a’r Almaen (lle mae capiau) na’r DU yn
dweud eu bod hwy, neu rywun yn eu teulu, wedi defnyddio darparwr benthyciad
anghyfreithlon (7% yn Ffrainc, 8% yn yr Alimaen a 3% yn y DU).

e Yn yr Almaen gall benthycwyr risg uchel gael eu heithrio rhag cyrraedd at
gredyd gan fod y lleiafswm symiau benthyciad fel rheol llawer yn uwch na rhai’r
DU, a benthyciadau yn cael eu rhoi i’r rhai mewn cyflogaeth reolaidd neu a
gwarantwyr yn unig.

e Codir taliadau ychwanegol y tu allan i’r gyfradd sydd wedi capio ar gyfer
taliadau afreolaidd. Yn Ffrainc, er enghraifft, roedd yr APR arferol a nodwyd ar
gerdyn credyd yn 2004 yn 20.8%, yn unol gyda chap y wlad honno. Serch
hynny, yr APR mewn gwirionedd pe bai’r cyfrif wedi’i reoli’'n gywir oedd 29.4%
ar gyfartaledd, ond os oedd taliadau yn cael eu colli, roedd y costau yn codi’r
gyfradd i 47.9%.

2.4.3 Benthyciadau Llywodraeth i’r rhai agored i niwed

Mae’r Llywodraeth wedi ymrwymo at ddarparu rhwyd ddiogelwch i bobl anghenus sy’n cael trafferth
dod o hyd i gredyd fforddiadwy. Yn y Gyllideb ddiweddar, dyrannwyd:

e £270 miliwn ychwanegol dros y ddwy flynedd ariannol nesaf i’r Gronfa
Gymdeithasol, sy’'n darparu grantiau a benthyciadau di-log i filiynau o bobl ar adeg o
bwysau neu argyfwng. Yn 2007/08 yn unig darparodd y Gronfa Gymdeithasol dros dair
miliwn o grantiau a benthyciadau yn y DU.

e £18.75 miliwn ychwanegol i’r Gronfa Twf, sy’n cefnogi darparwyr benthyciad yn y
gymuned megis undebau credyd a sefydliadau cyllid datblygu cymunedol i ddarparu
benthyciadau fforddiadwy i ystod eang o bobl ar incwm isel na all gyrraedd at gredyd prif
ffrwd. Bydd y buddsoddiad ychwanegol, sydd ar ben yr £80 miliwn sydd eisoes wedi’i
ymrwymo, yn sicrhau bod 45,000 o fenthyciadau eraill ar gael yn 2009/10 a 40,000 arall yn

% Policis, The Effect of Interest Rate Controls in Other Countries, 2004.



2010/11, gan gyrraedd at fwy o deuluoedd ledled y wlad yn y cyfnod anodd hwn.

Hefyd, byddwn yn cyhoeddi dogfen ymgynghorol ar ddiwygiad tymor hir o’r Gronfa Gymdeithasol.
Bydd hyn yn ystyried gwelliannau i weinyddiaeth y cynllun a hefyd yn edrych ar ffyrdd o ddarparu
cymorth i gwsmeriaid reoli eu cyllideb.

2.5 HELPU PAWB | WNEUD GWELL PENDERFYNIADAU BENTHYG

Mae defnyddwyr yn wynebu dewis dryslyd o nwyddau credyd a gwahanol ddarparwyr credyd. Gallant
fenthyg arian mewn ffyrdd traddodiadol oddi wrth eu banciau neu drwy ddefnyddio’u cardiau credyd.
Mae nifer o bobl yn benthyg arian wrth siopa, e.e. cymryd cytundebau llog 0% ar soffa newydd, neu
gar. Bydd siopau mawr a manwerthwyr eraill yn cynnig eu cardiau siop eu hunain, weithiau a
gostyngiadau sylweddol ar bwrcasau’r diwrnod hwnnw ar gyfer pobl sy’n ymuno am y tro cyntaf. Gall
defnyddwyr eraill ddymuno goresgyn problem tymor byr iawn gyda benthyciad diwrnod cyflog neu
drwy ddefnyddio cwmni credyd cartref neu gredyd catalog.

Cyfarwyddeb Credyd Defnyddwyr Ewrop

Mae’r DU ar hyn o bryd yn gweithredu Cyfarwyddeb Credyd Defnyddwyr Ewrop a fydd yn
dod i rym ym Mehefin 2010. Bwriad y Gyfarwyddeb hon yw cefnogi datblygiad marchnad
unigol mewn credyd defnyddwyr ar sail lefelau safonol o amddiffyn defnyddwyr ledled yr
UE. Mae’'n cwmpasu’r ffordd mae nwyddau credyd yn cael eu hysbysebu, darpariaeth
gwybodaeth i ddefnyddwyr, yr hawl i yn &I, terfynu cytundebau, ad-daliad cynnar a
rhwymedigaethau credydwyr ar gyfer nwyddau/gwasanaethau diffygiol.

Mae nifer o agweddau o’r Gyfarwyddeb yn debyg i ddarpariaethau cyfredol yn y DU, a
fydd felly yn gofyn am rywfaint o addasu yn hytrach na newid llwyr. Serch hynny, mae rhai
darpariaethau newydd, gan gynnwys yn benodol:

e hawl newydd i ddefnyddwyr dynnu yn 6l o gytundebau credyd o fewn 14
diwrnod

e yr hawl i wneud ad-daliadau rhannol yn gynnar (yn ogystal &'r hawl! cyfredol i
ad-dalu’n llawn yn gynnar)

e gofyniad i ddarparwyr benthyciad roi eglurhad digonol am eu nwyddau cyn
arwyddo cytundeb

e gofyniad i ddarparwyr benthyciad asesu haeddiant credyd defnyddiwr cyn
caniatau credyd.

Mae’r Llywodraeth ar hyn o bryd yn ystyried yr ymateb i'w ymgynghoriad cyhoeddus
diweddar ar sut i weithredu’r Gyfarwyddeb hon a bydd yn cyhoeddi rheoliadau drafft yn
ddiweddarach yn yr haf.




Yn wyneb y dewis a’r cymhlethdod hwn, mae’r mwyafrif o ddefnyddwyr yn ei chael yn anodd gwneud
penderfyniadau doeth. Mae hyn yn arbennig o wir wrth brynu nwyddau dan bwysau, megis mewn
siop brysur, neu wrth ddelio gyda staff amhrofiadol. Mae darparwyr benthyciad unigol hefyd wedi
tueddi i seilio’'u penderfyniadau benthyg ar y cwestiwn a ydynt yn debygol o gael eu had-dalu, yn
hytrach na’r cwestiwn a all y defnyddiwr fforddio’r credyd sydd ar gynnig mewn gwirionedd.

Dylai mentrau megis Money Guidance helpu defnyddwyr i deimlo’n fwy hyderus a gwybodus, a
medru adnabod manteision ac anfanteision nwyddau penodol wrth wneud penderfyniadau benthyg yn
y tymor hirach. Serch hynny, pryder y Llywodraeth yw bod defnyddwyr, mewn rhai achosion, yn cael
eu hannog i arwyddo nawr a darllen y print man yn nes ymlaen, a bod sicrhau gwerthiant yn cael
blaenoriaeth dros ystyriaeth lawn o’r goblygiadau tymor hir ar gyfer unigolion a all fod eisoes mewn
trafferthion ariannol. Serch hynny, rydym am sicrhau bod unrhyw ofynion newydd yn addas i'r gwaith,
ac nid yn annog agwedd “ticio blwch” sy’n creu biwrocratiaeth heb gynnig amddiffyniad gwirioneddol
i'r defnyddiwr.

Gyda’r nod o helpu’r defnyddwyr i wneud gwell penderfyniadau benthyg a gorfodi darparwyr credyd
defnyddwyr i fod yn fwy cyfrifol, bydd y Llywodraeth yn cyflwyno:

e Gofynion newydd ar ddarparwyr credyd defnyddwyr i egluro’u nwyddau’n ddigonol
i'r defnyddwyr, gan gynnwys canlyniadau methiant i ad-dalu. Mae’r gofyniad i
ddarparu eglurhad digonol i ddefnyddiwr am eu nwyddau credyd yn un o brif
ddarpariaethau'r Gyfarwyddeb Credyd Defnyddwyr yr UE. Rydym am weld darparwyr
credyd defnyddwyr yn wynebu eu cyfrifoldebau i egluro nwyddau’n gywir, hyd yn oed os
yw’n golygu newid yn y ffordd mae benthyg yn digwydd, yn arbennig ar gyfer credyd mewn
siop. Byddwn yn cyhoeddi rheoliadau drafft yn gweithredu’r ddarpariaeth hon yn
ddiweddarach yn yr haf.

e Gofynion newydd ar bob darparwr credyd defnyddwyr i gadarnhau haeddiant credyd
defnyddwyr. Dyma ddarpariaeth ganolog arall i'r Gyfarwyddeb ac fe gyhoeddir rheoliadau
drafft yn gweithredu’r ddarpariaeth hon hefyd yn ddiweddarach yn yr haf. Rydym am weld
pob darparwr credyd defnyddwyr yn cadarnhau haeddiant credyd defnyddwyr cyn benthyg.

e Canllawiau newydd ar yr hyn sy’n cyfrif fel benthyg anghyfrifol i’'w gyhoeddi gan y
Swyddfa Masnachu Teg. Mae'r gofyniad i beidio benthyg yn anghyfrifol yn gonglfaen i'r
diwygiadau a gyflwynwyd gan Ddeddf Credyd Defnyddwyr 2006. Bydd y canllawiau
newydd yn berthnasol i'r holl gamau yn y broses trafodion o hysbysebu a marchnata i drin
0l ddyledion a diffygdalu. Bydd y Swyddfa Masnachu Teg yn ymgynghori ar ganllawiau
drafft yr haf hwn, gyda’r bwriad o gyflwyno canllawiau terfynol yn gynnar yn 2010.

Bydd y mesurau hyn, wrth ochr y gofynion eraill a gyflwynir gan y Gyfarwyddeb Credyd Defnyddwyr,
yn creu sylfaen newydd, cryfach ar gyfer rheoleiddio pob benthyciad credyd defnyddwyr yn y dyfodol.
Byddant yn cael eu gweithredu’n ymarferol gan y Swyddfa Masnachu Teg a fydd yn medru cymryd
trwyddedau credyd cwmniau sy’'n methu cydymffurfio gyda gofynion cyfreithiol newydd a
gyflwynwyd gan y Gyfarwyddeb, a hefyd os fyddant yn methu dilyn Canllawiau Benthyg Anghyfrifol y
Swyddfa Masnachu Teg.



e Mae angen i ni sicrhau bod gan y Swyddfa Masnachu Teg adnoddau digonol i
barhau i fonitro cydymffurfiaeth gyda deddfwriaeth credyd defnyddwyr yn effeithiol
ac i gymryd camau pendant lle mae tor-rheol. Bydd y Swyddfa Masnachu Teg yn
adolygu'r ffi trwyddedu credyd defnyddwyr gyda’r nod o sicrhau bod ffioedd yn deg ac yn
rhesymol i'r trwyddedig. Ymysg yr opsiynau i'w hystyried bydd y cwestiwn a oes achos
dros brisio gwahanol, gan ystyried y risg posib i ddefnyddwyr o wahanol weithgareddau
trwyddedadwy. Bydd y Swyddfa Masnachu Teg yn ymgynghori’n llawn ac yn adrodd wrth
yr Ysgrifennydd Gwladol dros Fusnes ar ddechrau 2010.

2.6 SUT BYDDWN YN GWNEUD I’'R DREFN CREDYD DEFNYDDWYR WEITHIO’N FWY
EFFEITHIOL | DDEFNYDDWYR A DARPARWYR BENTHYCIAD

Mae marchnad gredyd defnyddwyr y DU yn gymhleth ac amrywiol. Mae wedi ei llunio dros y
degawdau diwethaf gan newidiadau economaidd, cymdeithasol a thechnolegol sylweddol. Rydym
wedi gweld benthyca yn dod yn fwy derbyniol yn gymdeithasol a mynediad ehangach at gredyd, wrth
ochr twf sianeli darpariaeth arlein a lefelau uchel o awtomatiaeth. Wrth i'r marchnadoedd barhau i
esblygu ac i gynnyrch dyfeisgar newydd gael eu datblygu, rhaid i’r drefn rheoleiddio fedru ymateb
mewn ffyrdd gwahanol i'r gorffennol, sydd yn deg i fenthycwyr ac yn cyfyngu ar y baich ar ddiwydiant.
Er enghraifft, bu'r system yn arafach na’r hyn oedd yn ddymunol i sefydlu cynsail clir i daclo
annhegwch, gan danseilio hyder defnyddwyr mewn gwasanaethau ariannol a’r system rheoleiddio. Ar
yr un pryd, mae rheoleiddio wedi creu anawsterau technegol lle nad yw’r rheolau yn eistedd yn
rhwydd gydag arfer y diwydiant, anawsterau a all fod yn ddrud i’'w datrys mewn byd o awtomatiaeth.

| daclo meysydd arfer gwael sy’n codi, byddwn yn:

e Ymgynghori ar wahardd y defnydd o Filiau Gwerthiant ar gyfer benthyca
defnyddwyr. Mae Biliau Gwerthiant yn cael eu defnyddio i gefnogi benthyca “llyfr cofnod”,
sydd wedi bod yn destun lefelau cymharol uchel o gwynion wrth grwpiau defnyddwyr a’r
Swyddfa Masnachu Teg. Mae Biliau Gwerthiant yn cael eu hysgrifennu mewn iaith
gymhleth na all defnyddwyr ei ddeall yn aml, a gall arwain at ddefnyddwyr yn gweld eu
hasedau - eu ceir yn aml - yn cael eu hadfeddiannu heb angen gorchymyn llys. Mae’r
Llywodraeth felly yn bwriadu ymgynghori'r hydref hwn ar wahardd defnyddio Biliau
Gwerthiant ar gyfer benthyca defnyddwyr.

e Byddwn yn edrych ar anhegwch systematig i fenthycwyr fel bod dioddefwyr
triniaeth annheg yn derbyn iawndal cywir. Byddwn yn ymgynghori a ddylai’r Eiriolwr
Defnyddwyr arfaethedig gael y grym i edrych ar anhegwch mewn cytundebau credyd
defnyddwyr, gan gynnwys y posibilrwydd o herio perthynas annheg drwy’r llys ar ran y
defnyddwyr. (Gweler Pennod 3 am fwy o fanylion am yr Eiriolwr Defnyddwyr.)

¢ Byddwn yn ffrwyno ffioedd a thaliadau gormodol. Ar hyn o bryd defnyddwyr bregus
sydd yn aml yn cael eu taro waethaf gan gostau uchel am fenthyca anawdurdodedig neu
fethu taliadau, gan eu gadael yn ddyfnach mewn dyled. Gall y system hon olygu bod
taliadau diffygdalu nifer cymharol fechan o fenthycwyr yn darparu cyfran anghymesur o
refeniw darparwyr benthyciad. Credwn y dylai’r holl daliadau 6l ddyledion a chostau (a
chostau cyffelyb a chyfatebol megis costau benthyca heb awdurdod) ar gyfrifon credyd fod
yn dryloyw, yn adlewyrchu’r gost, ac yn rhesymol. Mae tegwch costau a godir gan fanciau



ar gyfer benthyca drwy orddrafft heb awdurdod ar hyn o bryd yn destun achos prawf gany
Swyddfa Masnachu Teg a saith o fanciau a chymdeithasau adeiladu. Gall ymgyfreithiad ar
y mater hwn gymryd nifer o flynyddoedd i gyrraedd casgliad terfynol. Mae'r Llywodraeth yn
galw ar y rheoleiddwyr a’r banciau i edrych a oes ffordd gyflymach o ddatrys cwynion
defnyddwyr am gostau gorddrafft heb ei awdurdodi. Yn dilyn y penderfyniad sydd i ddod o
Dy’r Arglwyddi yn yr achos prawf gan y Swyddfa Masnachu Teg a’r banciau, byddwn yn
gweithio gyda phartion & diddordeb er mwyn symud y farchnad i system fwy effeithiol, teg
a thryloyw cyn gynted ag y bo modd.

Mae gan asiantaethau cyfeirio credyd swyddogaeth hanfodol mewn marchnadoedd credyd. Maent yn
darparu ffordd syml ac effeithiol i ddefnyddwyr ddangos cofnod o’u hanes o reoli credyd wrth
ymgeisio am fenthyciadau newydd, ac yn rhoi golwg i ddarparwyr benthyciad ar ymrwymiadau
cyfredol y defnyddiwr fel bod modd eu hystyried wrth benderfynu caniatau credyd newydd. Lle maent
yn gweithio’n dda, gall systemau cyfeirio credyd helpu i gefnogi penderfyniadau benthyg cywirach, a
darparu anogaeth i fenthycwyr reoli eu hymrwymiadau yn gyfrifol. Mae prosiect Gwneud Busnes
Bancy Byd26, sy’n cydnabod pwysigrwydd cofrestri gwybodaeth credyd effeithiol mewn amgylchedd
rheoleiddio sy’n cefnogi menter a chystadleuaeth, yn gosod system y DU o gyfeirio credyd yn ail allan
o'r 181 o wledydd a astudiwyd. Fodd bynnag, cred y Llywodraeth bod lle i wella. Ar hyn o bryd, nid
yw’r data ar fathau penodol o ymrwymiad credyd yn cael ei rannu, gan olygu nad oes gan fenthycwyr
ddarlun llawn o sefyllifa ariannol eu cwsmeriaid. Gall defnyddwyr hefyd weld y system yn gymhleth ac
yn ddryslyd. | hyrwyddo penderfyniadau benthyca mwy effeithiol, byddwn yn:

o Gweithio gyda’r diwydiant i hyrwyddo rhannu data i wella cywirdeb penderfyniadau
benthyg. Gall rhannu mwy o wybodaeth am ymrwymiadau ariannol cyfredol benthycwyr
posib a’r ffordd y maent yn defnyddio eu hadnoddau credyd cyfredol, gynorthwyo
darparwyr benthyciad i wneud penderfyniadau mwy cywir, hyrwyddo cystadleuaeth mewn
marchnadoedd credyd, a gall helpu i atal rhai defnyddwyr rhag ysgwyddo gormod o
ddyled. Byddwn yn gweithio gyda’r diwydiant i glustnodi ffyrdd lle gellir gwella’r broses o
rannu data mewn ffordd sy’n parchu preifatrwydd gwybodaeth bersonol.

e Gwella mynediad defnyddwyr at eu ffeiliau cyfeiriadau credyd, a’u dealltwriaeth
ohonynt. Mae'r Llywodraeth am sicrhau bod gan bob defnyddiwr yr offer cywir i ddeall eu
ffeiliau cyfeiriadau credyd, i amddiffyn eu hunain rhag twyll hunaniaeth ac, os oes angen, i
gymryd camau cyfreithlon i wella eu statws credyd. Ar hyn o bryd, mae gan ddefnyddwyr
hawl statudol i ysgrifennu at unrhyw asiantaeth cyfeirio credyd a gofyn am gopi papur o’u
ffeil cyfeiriad credyd am ffi o £2. Byddwn yn gweithio gyda’r diwydiant i edrych ar ffyrdd o
wella mynediad pobl at eu ffeiliau (a’'u dealltwriaeth ohonynt), gan gynnwys p’run ai gellid
rhoi’r ffeiliau arlein dan y cynllun statudol cyfredol.

| wella’r fframwaith credyd, gan gydbwyso diddordeb defnyddwyr a darparwyr benthyciad, byddwn yn:

e Ymgynghori ar ffyrdd o leihau’r perygl o dwyll neu ddryswch a all godi weithiau o’r
gofyniad i anfon datganiadau rheolaidd at ddefnyddwyr. Mae darparwyr benthyciad yn
poeni y gall anfon datganiadau rheolaidd at ddefnyddwyr sydd o bosib wedi symud ty heb

eu hysbysu arwain at dwyll. Hefyd, mae perygl bod defnyddwyr sydd wedi cytuno ar
Gytundeb Gwirfoddol Unigol i dalu eu credydwyr yn medru drysu os ydynt yn parhau i
dderbyn datganiad safonol. Byddwn yn ymgynghori yn yr hydref ar argymhellion i addasu’r
gyfraith er mwyn, yn yr achosion hyn, mai swm bach yn unig o wybodaeth sydd angen ei
anfon, wrth sicrhau bod defnyddwyr yn parhau i dderbyn gwybodaeth bwysig am eu
cyfrifon.

Yn olaf, i daclo arferion ecsbloetiol benthycwyr arian didrwydded:

e Byddwn yn parhau i godi ymwybyddiaeth am effaith benthyg arian anghyfreithlon.
Mae benthycwyr arian didrwydded yn manteisio ar ein cymunedau mwyaf bregus, yn ami
yn defnyddio trais a bygythiad i gadw teuluoedd tlawd yn gaeth i ad-daliadau gormodol nad
ydynt yn medru eu fforddio. Roedd lansiad llinell gymorth genedlaethol ac ymgyrch Stop
Loan Sharks ar Directgov ym Mawrth 2009 yn rhan o’n rhaglen hir dymor i rybuddio yn
erbyn peryglon benthyca anghyfreithlon. Mae mwy o achosion yn cael eu herlyn bellach
yng Nghymru a Lloegr. Fel rhan o’n gwaith parhaus i godi ymwybyddiaeth, byddwn yn
ystyried y ffordd orau o gynyddu dealltwriaeth o’r drosedd o fenthyg arian anghyfreithlon a’i
effaith ar gymunedau.

Ffigwr 10: Blwch ffeithiau

Benthyca Arian Anghyfreithlon

e Mae’r Llywodraeth wedi buddsoddi dros £16 miliwn ers 2004 i daclo benthyca
arian anghyfreithlon.

e Cynorthwywyd dros 6000 o ddioddefwyr benthycwyr arian didrwydded
anghyfreithlon hyd yma, gan arbed dros £21 miliwn.

e Bu dros 100 erlyniad llwyddiannus gyda dros 100 o erlyniadau pellach ar y
gweill.




Ffigwr 11: Astudiaeth achos

Benthyca Arian Anghyfreithlon

Yn Chwefror 2009 trefnodd tim benthyca arian anghyfreithlon de ddwyrain Lloegr
ddigwyddiad yn Gosport lle trosglwyddwyd £17,000 o arian a gymerwyd oddi wrth
fenthycwr arian didrwydded lleol yn &1 i'r gymuned.

Cynhaliwyd y diwrnod hwyl teuluol er mwyn annog pobl yn y gymuned i agor cyfrifon ac
arbed, yn ogystal a rhoi cyfle iddynt siarad gyda mudiadau am ddyledion a materion

ariannol. Cynigiwyd £20 o’r arian a atafaelwyd i bob deiliad cyfrif newydd, i’'w roi yn
uniongyrchol yn eu cyfrifon os oeddent yn llwyddo i gadw arbedion am flwyddyn, o leiaf.
Mynychodd dros 300 o bobl y digwyddiad, ac agorwyd 80 cyfrif ar y dydd.

Yn sgil llwyddiant y digwyddiad bydd yr undeb credyd lleol bellach yn cynnal syrjeri yn'y
ganolfan gymunedol unwaith yr wythnos fel y gall pobl gyrraedd at gyngor a chefnogaeth i
reoli eu harian.




Pennod 3

Grymuso Defnyddwyr trwy
gyfrwng Gwybodaeth a
Gweithgarwch Gorfodi Gwell

3.1 Trosolwg

Mae’r bennod hon yn dangos sut bydd y Llywodraeth yn sicrhau bod gan
ddefnyddwyr fynediad at y sgiliau a’r wybodaeth angenrheidiol i wneud
dewisiadau doeth, yn ogystal a helpu defnyddwyr sydd ar eu colled yn sgil
darpariaeth nwyddau a gwasanaethau defnyddwyr o safon isel neu oherwydd eu
bod wedi’u targedu gan fusnesau sy’n ceisio camarwain neu dwyllo pobl.

Y nodau yw:

Darparu dull gweithredu newydd tuag at orfodaeth sy'n annog busnesau cyfrifol i roi iawndal
priodol i ddefnyddwyr

Sicrhau bod y rhai sy'n gorfodi'r gyfraith yn cael eu harfogi i ddelio gyda ffyrdd newydd o
werthu nwyddau a gwasanaethau

Gwella effeithiolrwydd ymgyrchoedd ymwybyddiaeth ac addysg defnyddwyr

Darparu adnodd ar gyfer achosion cyfunol ar ran defnyddwyr fel cam olaf i sicrhau iawndal.



Mae nifer o gamau allweddol y mae’r Llywodraeth yn bwriadu eu cymryd i gyflawni’r nodau
hyn:

e Cyfres o brosiectau peilot i brofi defnydd grymoedd newydd i sicrhau iawndal i
ddefnyddwyr

o Strategaeth genedlaethol newydd a thim arbenigol ar gyfer gorfodaeth ar y
rhyngrwyd am faterion defnyddwyr

e “Cronfa Frwydro” ganolog i daclo dihirod sy’n gweithredu ar raddfa fawr

e Eiriolwr Defnyddwyr newydd a fydd yn cydlynu gwaith i addysgu defnyddwyr, ac
yn hyrwyddwr ar gyfer grwpiau o ddefnyddwyr sydd wedi dioddef colled wrth
law busnes

e Peirianwaith i ddychwelyd arian at ddefnyddwyr ar 6l ei adfer o gynlluniau
twyllodrus tramor

o Cefnogaeth ar gyfer profi diogelwch nwyddau sy’n cael eu mewnforio yn y prif
borthladdoedd

e Cosb fwy ar gyfer masnachwyr twyllodrus drwy orchmynion gwahardd newydd

e Symleiddio’r llu o ffynonellau dryslyd o gyngor a gwybodaeth er mwyn sicrhau y
gall defnyddwyr ddod o hyd i’r gefnogaeth angenrheidiol yn haws

e Ymgyrch Hawliau Defnyddwyr newydd.

3.2 DULL GWEITHREDU NEWYDD TUAG AT ORFODAETH

Pan fo defnyddwyr yn dioddef wrth law masnachwyr sy’n eu trin yn annheg, nid yw’n afresymol iddynt
ddisgwyl derbyn eu harian yn 6l yn rhannol neu’n liwyr. Yn yr hinsawdd economaidd gyfredol, ni all
defnyddwyr fforddio colli arian ar arferion llym, nwyddau gwael neu wasanaethau isel eu safon.

Yn draddodiadol mae gorfodaeth gyhoeddus o gyfraith defnyddwyr wedi canolbwyntio ar atal arfer
gwael drwy orchmynion gorfodaeth (cyfatebol i waharddebau neu yn yr Alban, interdicts) ac erlyn
troseddwyr. Mae hyn yn bwysig, a gall fod yn effeithiol, ond anaml y mae’n cynorthwyo’r defnyddiwr
sydd wedi dioddef y rhwystredigaeth a’r golled ariannol o gael ei dwyllo.



Ffigwr 12: Blwch ffeithiau

Gorfodaeth cyfraith defnyddwyr

Mae gorfodwyr deddfwriaeth diogelu defnyddwyr yn cynnwys y Swyddfa Masnachu Teg a
Gwasanaethau Safonau Masnach awdurdodau lleol. Mae’r gorfodwyr hyn yn sicrhau bod
busnesau yn cydymffurfio gyda deddfwriaeth diogelu defnyddwyr drwy gyngor a/neu
orfodaeth. Maent yn delio gyda'’r tor-rheolau mwyaf difrifol drwy gamau sifil, megis derbyn
ymrwymiad gan y busnes neu orchmynion gorfodaeth i atal y busnes rhag parhau gyda’r
gweithgaredd annheg, neu drwy erlyniad troseddol gyda chosb o ddirwy neu hyd yn oed
garcharu. Yn y modd hwn mae gorfodwyr yn sicrhau bod busnesau yn gweithredu mewn
ffordd deg a chystadleuol, a hefyd yn amddiffyn diddordebau defnyddwyr.

Roedd yr ymatebion i’r Adolygiad Cyfraith Defnyddwyr yn tynnu sylw at dri rheswm pam nad yw
defnyddwyr bob amser yn derbyn yr iawndal y maent yn teimlo sy’n ddyledus iddynt wrth i bethau
fynd o’i le:

¢ Nid yw camau gorfodaeth sy’n cael eu cymryd gan awdurdodau gorfodi fel rheol yn
cynnwys unrhyw elfen o iawndal ar gyfer unigolion, gan adael i ddefnyddwyr gymryd eu
camau sifil eu hunain i adfer unrhyw golledion?’

o Nid oes gan rhai defnyddwyr ddealltwriaeth ddigonol o’'u hawliau i wybod pryd dylid derbyn
iawndal

e Hyd yn oed os yw’r defnyddwyr yn gwybod y dylid derbyn iawndal, efallai nad ydynt yn
gwybod ble i wneud cais, neu efallai nad oes ganddynt yr hyder na’r adnoddau (ariannol
nac amser) i gymryd camau yn y llys.

Ffigwr 13: Blwch ffeithiau

Adolygiad Cyfraith Defnyddwyr

Mae’r Adolygiad Cyfraith Defnyddwyr wedi bod yn edrych ar ddulliau newydd i gyflawni
gwell canlyniadau ar gyfer defnyddwyr, wrth ostwng beichiau diangen ar gyfer busnesau a
hyrwyddo marchnadoedd teg a chystadleuol. Ym Mai 2008 cyhoeddodd yr Adran Busnes,
Menter a Diwygio Rheoleiddio (BERR) bapur ymgynghorol yn galw am dystiolaeth ar
adolygiad cynhwysfawr o drefn diogelu defnyddwyr y DU.

z Representative Actions and Restorative Justice: Adroddiad ar gyfer yr Adran Busnes, Menter a Diwygio Rheoleiddio

(BERR), yr Athro John Peysner ac Angus Nurse Lincoln Law School, Prifysgol Lincoln, Rhagfyr 2008,
http://www.berr.gov.uk/files/file51559.pdf



Dros y blynyddoedd diwethaf, mae’r Llywodraeth wedi edrych yn galed ar y broblem hon, ac wedi
gweithredu i ddatblygu grymoedd gorfodaeth newydd.28 Bellach mae angen gweithredu’r grymoedd a
pharhau i ddatblygu diwylliant gorfodaeth sy’n canolbwyntio yn gyntaf ar gydymffurfiaeth, yn ail ar
adfer unrhyw niwed a wnaed i ddefnyddwyr gan dorcyfraith, a thrydydd yn unig ar erlyn i gosbi.

Mae’r Llywodraeth yn argymell cymryd camau sylweddol i adeiladu ar yr agwedd hon a’i chyflymu,
gan osod y defnyddiwr wrth galon ein fframwaith gorfodaeth.

3.2.1 Y broblem

Mae ymchwil gan y Swyddfa Masnachu Teg wedi amcangyfrif bod 26.5 miliwn o broblemau gyda
nwyddau neu wasanaethau a brynwyd yn y flwyddyn hyd at Ebrill 2008 gyda defnyddwyr yn dioddef
colled o tua £6.6 biliwn.*

Amlinellodd nifer o’r rhai a ymatebodd i'r Adolygiad Cyfraith Defnyddwyr bod angen mwy o
gefnogaeth ar ddefnyddwyr bregus i gymryd camau cyfreithiol. Dangoswyd hefyd bod angen
peirianwaith iawndal cyflymach ar gyfer anghydfodau dros symiau bach iawn o arian ar gyfer pob
defnyddiwr.

Mae cyfran sylweddol o gamau gorfodaeth Gwasanaethau Safonau Masnach yn tarddu o gwynion
defnyddwyr. Serch hynny, dengys ymchwil a gomisiynwyd gennym oddi wrth Ysgol y Gyfraith, Lincoln
yn 2008, er bod defnyddwyr yn gyffredinol yn elwa o orfodaeth gyhoeddus sy’n atal lledaeniad
camymddygiad, anaml mae dioddefwyr yn derbyn iawndal o ganlyniad.*® Anaml mae llysoedd
troseddol yn dyfarnu iawndal, gan weld hyn yn waith i gyfiawnder sifil ac mae’n rhaid i ddioddefwyr
gymryd camau eraill.

Yn 2008, cyflwynodd y Ddeddf Gorfodaeth a Chosb fframwaith ar gyfer grymoedd newydd i
reoleiddwyr fel bod mwy o ddewis yn y ffordd o orfodi, gan sicrhau bod modd cymryd camau priodol
i'r drosedd a’r niwed a achoswyd i’r dioddefwr. Dan y grymoedd newydd hyn, gellir gosod ystod o
gosbau sifil newydd gan gynnwys dirwyon ariannol penodol, gorchmynion adfer, rhybuddion atal ac
ymrwymiadau gorfodaeth.

Ond nid yw’r LIlywodraeth am weld naid mewn cosb ariannol wrth i'r grymoedd newydd gael eu
defnyddio mwy a mwy. Yn hytrach mae am i gwmniau sydd wedi tramgwyddo ar ddarpariaethau
cyfreithiol gymryd y cyfle i wneud yn iawn cyn i unrhyw orfodaeth gyhoeddus ffurfiol ddigwydd. Mae
nifer o fusnesau da eisoes yn gwneud hyn.

% Reducing administrative burdens: effective inspection and enforcement, Philip Hampton, Trysorlys Ei Mawrhydi,

Mawrth 2005, http://www.hm-treasury.gov.uk/bud_bud05_hampton.htm;
Regulatory Justice: Maklng Sanctions Effectlve Adroddlad Terfynol yr Athro Richard B. Macrory, Swyddfa'r Cabinet, Tachwedd 2006,

Consumer Detriment: Assessing the frequency and impact of consumer problems with goods and services, Swyddfa

Masnachu Teg, Ebrill 2008, http://www.oft.gov.uk/news/press/2008/49-08

%0 Representative Actions and Restorative Justice: A Report for the Department for Business, Enterprise and Regula-

tory Reform (BERR), yr Athro John Peysner a Angus Nurse Lincoln Law School, Prifysgol Lincoln, Rhagfyr 2008,
http://www.berr.gov.uk/files/file51559.pdf



Dyma un o ddaliadau sylfaenol Adolygiad Macrory a Rhan 3 o’r Ddeddf Gorfodaeth a Chosb, sy’'n
gweithredu nifer o argymhellion yr adolygiad.

Dylai awdurdodau gorfodaeth ystyried unrhyw ddyfarniadau iawndal gan y busnes yn eu
penderfyniadau. Dylid defnyddio’r grymoedd newydd i berswadio busnesau i wneud y peth iawn, gan
gadw camau ffurfiol ar gyfer y rhai sy’n gwrthod gwneud hynny yn unig. Ond os fydd busnesau yn
torri’r gyfraith ac eto’n gwrthod gwneud yn iawn, ni ddylid eu caniatau i elwa drwy wrthod.

Dylid cadw grymoedd troseddol ar gyfer tor-rheolau mwy difrifol a masnachwyr twyllodrus
gwirioneddol sy’n fwriadol yn ceisio twyllo’r cyhoedd.

3.2.2 Peilot iawndal ar gyfer gorfodwyr — dull gweithredu newydd

Mae’r Llywodraeth yn argymell gweithio gyda’r Swyddfa Gwell Rheolaeth Leol (LBRO) i brofi’r
grymoedd newydd a ddisgrifiwyd uchod i annog iawndal ar gyfer defnyddwyr drwy nifer o gynlluniau
peilot. Bydd y cynlluniau peilot yn canolbwyntio ar ddarparu iawndal defnyddwyr drwy gynigion
iawndal gwirfoddol gan fusnesau pan fo torcyfraith defnyddwyr yn cael ei ddarganfod.

Bydd y Llywodraeth yn cychwyn defnyddio’r grymoedd newydd hyn drwy gyfres o brosiectau peilot.
Disgwylir i’r cynlluniau peilot ddechrau yn hydref 2010 neu wanwyn 2011 ac fe fyddwn yn ymgynghori
ar y manylion yn ddiweddarach eleni. Yr unig orfodwyr a fydd yn cyfranogi yn y cynlluniau peilot yw’r
rhai sy’n cyflawni eu gweithgareddau mewn ffordd dryloyw, atebol, rhesymol, cyson ac wedi’i dargedu
at feysydd lle mae angen cymryd camau. Mae hyn yn ofyniad yn y Ddeddf Gorfodaeth a Chosb ac
felly mae’n bwysig sicrhau eu bod yn cyflawni’r meini prawf hyn. Ar hyn o bryd mae LBRO yn gweithio
i sefydlu system i asesu cydymffurfiaeth awdurdodau lleol gyda’r meini prawf.

Gobeithir y bydd tua 10 o Wasanaethau Safonau Masnach a’r Swyddfa Masnachu Teg yn medru
cyfranogi yn y peilot ledled Prydain. Cyn i’r cynlluniau peilot fedru cychwyn, bydd angen i ni gwblhau
trefniadau sefydlu corff apél i glywed unrhyw apél yn erbyn unrhyw gosb y gellid ei osod dan y
cynlluniau peilot.

Bydd y cynlluniau peilot yn cael eu gwerthuso’n ofalus er mwyn llunio arfer da a chanllawiau cyn
gwneud penderfyniad ynglyn & pharhau i ddefnyddio’r grymoedd newydd.

Bydd y Llywodraeth yn sicrhau bod y dull gweithredu newydd yn cynnig buddiannau i ddefnyddwyr,
masnachwyr cyfrifol a gorfodwyr fel ei gilydd.

3.3 GORFODAETH AR GYFER Y 21AIN GANRIF: DIOGELU E-DDEFNYDDWYR AC OES Y
RHYNGRWYD

Mae’r rhyngrwyd wedi trawsnewid y ffordd mae miliynau ohonom yn prynu nwyddau a gwasanaethau.
Mae’n cyflwyno cyfleoedd ond mae hefyd yn cuddio bygythiadau. Yn y maes diogelu defnyddwyr,
mae problemau sy’n amrywio o nwyddau nad ydynt yn cyrraedd i dwyll arlein yn ysgwyd hyder
defnyddwyr, a rhaid eu hwynebu’n effeithiol os nad yw’r cyfleoedd sylweddol sy’n cael eu cynnig gan
y rhyngrwyd i'w tanseilio gan ddiffyg hyder. Mae angen i ni daclo’r ystod lawn o faterion sydd &
photensial i achosi problemau i'r defnyddiwr mewn amgylchedd arlein.

Y DU sy’n arwain Ewrop o ran maint y farchnad siopa ar y rhyngrwyd. Yn y DU yn 2008, roedd 57% o
unigolion wedi archebu nwyddau neu wasanaethau dros y rhyngrwyd at eu defnydd personol dros y



flwyddyn ddiwethaf.*' Mae gwerthiant ar y rhyngrwyd yn parhau i dyfu’n ddramatig iawn; yn 2008
roedd gwerth gwerthiant masnachol arlein yn £48 biliwn, sy’n gynnydd o 10% ar y flwyddyn
flaenorol.*?

Er gwaethaf llwyddiant y DU o’i gymharu gyda gwledydd Ewropeaidd eraill, mae bron i un mewn tri o
ddefnyddwyr rhyngrwyd y DU yn ymwrthod & siopa arlein, a'r prif reswm yw diffyg hyder yn 'y
rhyngrwyd. O’r defnyddwyr rhyngrwyd hyn, nododd 30% ddiffyg hyder fel prif ffactor sy’'n eu dal yn 4l,
tra dywedodd 20% bod ganddynt bryderon am ddiogelwch personol, a 15% nad oedd ganddynt hyder
mewn cwmniau sy’n gwerthu arlein.®

3.3.1 Adroddiad Prydain Ddigidol

Cyhoeddwyd Adroddiad Prydain Ddigidol ar 16 Mehefin 2009.** Roedd yr Adroddiad yn benllanw
cyfnod o chwe mis o ymgynghori dwys gyda budd-ddeiliaid a dadansoddiad o gymdeithas ac
economi ddigidol y DU.

Gosododd yr Adroddiad gamau i gryfhau strwythur digidol y genedl a chefnogi datblygiad cynnwys o
safon uchel yn y DU, yn ogystal & mesurau i gefnogi defnydd, sgiliau a hyder ymysg defnyddwyr y
dechnoleg. Tynnodd yr Adroddiad sylw at bwysigrwydd hyder defnyddwyr mewn mesurau swyddogol
i atal troseddau ac arferion gwael defnyddwyr mewn awyrgylch arlein, ac yn arbennig nodwyd yr
angen i sicrhau bod diddordebau defnyddwyr wedi’'u hateb yn briodol.

3.3.2 Cost problemau mewn trafodion arlein ac e-drosedd

Mae e-drosedd yn fygythiad i bob un ohonom sy’n defnyddio, neu sydd am ddefnyddio, y rhyngrwyd
er mwyn prynu nwyddau a gwasanaethau.

Mae effaith e-drosedd yn gostwng hyder defnyddwyr a gall y gost i ddefnyddwyr fod yn uchel. Er
enghraifft:

e roedd colledion o dwyll cardiau credyd lle defnyddiwyd cerdyn y defnyddiwr heb eu
presenoldeb, yn £328 miliwn yn 2008 (cynnydd o 13% o’r flwyddyn flaenorol)®

e roedd troseddau sy’'n dwyn dyfeisgarwch a chynllun meddalwedd, cerddoriaeth a ffilm yn'y
DU werth £650 miliwn yn 2006; ac amcangyfrifir bod y fasnach mewn nwyddau ffug gwerth
tua £10 biliwn yn y DU yn unig, ac mae £3 biliwn yn cael ei golli mewn refeniw bob
blwyddyn>®

e amcangyfrifir bod y golled flynyddol i’r economi o broblemau dosbarthu heb eu datrys ar

31 http://ec.europa.eu/consumers/strategy/docs/com_staff wp2009 en.pdf

2 UK Plastic Cards 2009, The Way We Pay, The UK Cards Association, 2009, www.theukcardsassociation.org.uk

3 Canfyddiadau arolygon defnyddwyr ar Siopa ar y Rhyngrwyd. Cymhariaeth o ymchwil defnyddwyr cyn ac ar 6l
astudiaeth, Swyddfa Masnachu Teg, Mai 2009, http://www.oft.gov.uk/news/press/2009/52-09
3 “Prydain Ddigidol: adroddiad terfynol”. Yr Adran Diwylliant, Cyfryngau a Chwaraeon a'r Adran Busnes, Arloesedd a

Sgiliau, Mehefin 2009 Gweler http://www.dcms.gov.uk/what we do/broadcastina/5631.aspx

